
MINUTI

Il-Minuti tal-Laqgħa Nru. 2 li saret fis-17 ta' Novembru ġew konfermati.

  THE CHAIRMAN (Onor. Leo Brincat):  Ninforma lill-kumitat li għandna talba mingħand il-Public Broadcasting Services sabiex jidħlu jiffilmjaw għal ftit minuti l-proceedings ta' dan il-kumitat.  Hawn xi oġġezzjoni?  La m'hawnx oġġezzjoni nistgħu nipproċedu.

RAPPORT TA' L-AWDITUR ĠENERALI GĦAS-SENA 1996 - KONTINWAZZJONI

  THE CHAIRMAN:  Nistieden issa  lill-Awditur Ġenerali, lis-segretarju permanenti fil-ministeru tal-finanzi u lil dawk il-persuni li jħossu li għandhom ikunu magħhom, sabiex jingħaqdu magħna fuq il-mejda. 

Is-Sur Joseph G. Galea u s-Sur Joseph Portelli ħadu posthom madwar il-mejda.

   THE CHAIRMAN:  L-aħħar darba konna interrompejna x-xogħol tagħna fis-6.00 p.m. għaliex kienet waslet biex tibda s-seduta u għaldaqstant ma stajniex nikkonkludu l-item li kellna għad-diskussjoni.  Dak inhar konna qed nittrattaw il-voti li għandhom x'jaqsmu mal-finanzi u kien qed jitqajjem min-naħa tal-Kap ta' l-Oppożizzjoni l-aspett ta' payroll tal-gvern li jiġi allokat għall-capital votes ukoll.  Biss id-diskussjoni hija libera u nistgħu nittrattaw is-suġġett tal-ministeru b'mod ġenerali.  Hawn xi mistoqsijiet?  

  L-Onor. Sant.

  ONOR. ALFRED SANT (Kap ta' l-Oppożizzjoni):  Bil-permess tiegħek, Sur President, nixtieq li niffokaw ftit fuq il-kwestjoni tal-personal emoluments, il-kwestjoni tan-nies li huma attached mal-capital votes.  Sur Portelli, jien qed nifhem tajjeb li teżisti sistema li biha għandek ir-recurrent expenditures li huma attached mad-dipartimenti differenti u li fihom hemm allura l-pagi tan-nies li jaħdmu mal-gvern u min-naħa l-oħra imbagħad hemm il-capital votes li fihom jista' jkun hemm personal emoluments, pagi ta' nies li jaħdmu mal-gvern, li ma jidhrux taħt ir-recurrent expenditure?

  THE CHAIRMAN:  Is-Sur Portelli.

  IS-SUR JOSEPH PORTELLI (Segretarju Permanenti fil-Ministeru tal-Finanzi):  Hekk hu.  Ħafna mill-proġetti tal-gvern ikun hemm il-flus ivvotati għalihom fil-bidu tal-proġett qabel jiġi kwantifikat ix-xogħol, il-pagi and so on, u jibdew jitħallsu mill-personal emoluments tad-dipartiment li jieħu x-xogħol, pero' imbagħad kif jibda jiġi kwantifikat il-labour content, dawn jiġu allokati għall-capital vote li jkun hemm provdut għal dak il-proġett.  Jiġifieri to start with, biex il-pagi jibdew għaddejjin, jibdew jitħallsu minn dawk il-personal emoluments.

  ONOR. ALFRED SANT:  Iva, imma meta l-Parlament  jalloka l-vot ta' ministeru jew dipartiment ikun qed jalloka għar-recurrent u għall-capital. Issa meta qed jivvota għar-recurrent suppost ikun qed jivvota għall-personal emoluments kollha  ta' dak id-dipartiment.  Mhux hekk?

  IS-SUR JOSEPH PORTELLI:  Mhux kollha.

  ONOR. ALFRED SANT:  Issa jekk imbagħad ikollok il-kapitali li qed jaħbu l-personal emoluments x'se jkun hemm li jikkontrolla li wieħed ikun jaf kemm hemm personal emoluments li huma attached ma' kapital u mhux ma' l-iskedi kif ħerġin?

  IS-SUR JOSEPH PORTELLI:  Dan huwa x-xogħol tat-tekniċi, li jaraw kemm hija l-parti li hija personal emoluments u li suppost tmur f'dak il-vot tal-kapital u kemm hemm materjal.  Pero' jekk irridu nidħlu ħafna fid-dettall naħseb li aħjar inġibu tekniku hawnhekk biex ikun jista’ jagħti iktar dettalji.

  THE CHAIRMAN:  Is-Sur Vince Grech u s-Sur Saviour Gauci jekk jogħġobhom jieħdu posthom fuq il-mejda.

Is-Sur Vince Grech u s-Sur Saviour Gauci ħadu posthom madwar il-mejda.

  IS-SUR VINCE GRECH (Direttur Ġenerali fil-Ministeru tal-Finanzi):  Fil-proġetti kapitali ovvjament ikun hemm il-labour content.  Meta dawk il-proġetti ma jkunux se jingħataw b'kuntratt barra mill-gvern imma jkunu se jsiru b’direct labour, allura l-element ta' labour li se jkun mittieħed mill-personal emoluments taħt il-voti rikorrenti jiġi ddebitat lill-vot kapitali fejn se jsir dak il-proġett u li fuqu ġew allokati nies biex jaħdmu, u kkreditat lura lill-personal emoluments taħt il-vot rikorrenti ta' dak il-ministeru.  Dik hija l-proċedura.

  ONOR. ALFRED SANT:  Ħalli nkunu ċari f'dak li qed ngħidu.  Jekk dipartiment "A" għandu 5,000 ħaddiem miegħu li minnhom 4,000 qegħdin fuq ir-recurrent work tad-dipartiment u 1,000 se jmorru fuq capital project tad-dipartiment, fil-voti li jidhru quddiem il-Parlament x'jidher taħt il-personal emoluments tar-recurrent, ta' l-4,000 jew tal-5,000?

  IS-SUR VINCE GRECH:  L-ispiża kollha tal-5,000 tidher taħt il-vot rikorrenti, taħt il-personal emoluments, malli dawk l-4,000 jiġu trasferiti fuq xogħol kapitali allura magħhom jiġu trasferiti minn fuq il-vot tal-personal emoluments għal fuq il-vot ta' dak il-proġett fejn se jkunu qegħdin jaħdmu, il-flus li se jitħallsu f'pagi lil dawk in-nies b'tali mod li jiġi kkreditat il-personal emoluments tal-vot rikorrenti u jiġi debitat il-proġett.  It's a book entry.

  ONOR. ALFRED SANT:  Imma qed nifhem tajjeb jien li l-personal emoluments jiġi jidher li faddal il-flus u jiġu mibgħuta taħt il-kapitali?

  IS-SUR VINCE GRECH:  Jiġu trasferiti taħt il-vot kapitali ta' fejn ikunu marru dawk in-nies biex jaħdmu.  

  ONOR. ALFRED SANT:  Imma once li fil-bidu jkun hemm provision, dawk il-flus li jiġu trasferiti fuq il-kapitali jibqgħu unspent jew le taħt il-personal emoluments?  U beyond that ukoll, x'inhi l-accountability li biha jiġu trasferiti l-personal emoluments?  Għaliex hija faċli li tipprova tittrasferixxi personal emoluments fuq capital votes.  B'dan il-mod tkun tidher li qed iżżomm within your budget limits meta fil-fatt ma tkunx għaliex tkun qed tgħaddihom fuq il-kapital.

  IS-SUR VINCE GRECH:  Imma dak jiċċertifikawh il-periti li jkunu responsabbli mill-proġett.  Dawn jiċċertifikaw il-labour content li jkun sar bid-direct labour imbagħad l-accounting isir fuq dak li jiċċertifikaw il-periti.

  ONOR. ALFRED SANT:  Jiġifieri dik hija s-sistema?  Għaliex issa nduru fuq l-awditur  biex niċċekkjawha din il-ħaġa.

  IS-SUR JOSEPH PORTELLI:  Mr Chairman, in the absence tat-tekniku li suppost kien hawn - niskuża ruħi f'ismu mal-kumitat -  nixtieq ngħid li l-impressjoni tiegħi kienet li jiġi provdut biss għal dawk li se jibqgħu fuq il-payroll tad-dipartiment regularly. Peress li l-provision tkun għal sena, fil-bidu tas-sena jkun hemm biżżejjed biex jitħallsu għall-ewwel ftit xhur il-pagi ta' dawk li ultimament se jmorru fuq il-capital votes, meta imbagħad jibda jiġi refunded jerġa' jkun hemm il-flus biżżejjed biex jitħallsu dawk li se jibqgħu s-sena kollha mad-dipartiment. Din hija l-impressjoni tiegħi, pero' nitlob lit-tekniku - li ġejt informat li wasal -  jikkjarifika.

  ONOR. ALFRED SANT:  Jien ma nixtieqx li nispiċċaw f'sistema fejn mingħalina nkunu qed nivvotaw "daqstant" flus għal personal emoluments u effettivament ikunu qed jiġu squirreled jew expended away taħt il-kapitali.

  THE CHAIRMAN:  L-Onor. Austin Gatt.

  ONOR. AUSTIN GATT (Segretarju Parlamentari):  Mr Chairman, biex nifhem jiena wkoll ħalli nkunu ċari nixtieq nistaqsi jekk l-estimi għall-personal emoluments li jiġu ppreżentati fl-aħħar tas-sena jkoprux kull ħaddiem li huwa attached mad-dipartiment partikolari u any increase fil-ħaddiema projected throughout the year.
  THE CHAIRMAN:  Is-Sur Gauci.

  IS-SUR SAVIOUR GAUCI (Direttur fl-Uffiċċju tal-Budget):  Il-flus ikunu vvotati kollha fuq ir-rikorrenti, biex ma jsirx double payment, imbagħad it-Teżor dejjem jiddebita l-vot rikorrenti.  Id-dipartiment imbagħad jidentifika dawk in-nies u dawk l-ispejjeż, bħal per eżempju overtime, u jittrasferixxi dak il-piż għal fuq il-kapital biex b'hekk iserraħ ir-rikorrenti.

  ONOR. AUSTIN GATT:  Pero' biex nerġa' niġi għad-domanda tiegħi; l-estimi meta jiġu ppreżentati jinkludu l-pagi kollha li d-dipartiment partikolari għandu piż għalihom.  Taħt il-vot kapitali, ikun xi jkun, ma jkun hemm l-ebda pagi f'dak l-istadju?

  IS-SUR SAVIOUR GAUCI:  Iva, il-pagi huma ċċarġjati fuq il-kapitali għaliex il-flus qegħdin fuq il-kapitali.  Ma tistax tieħu flus mill-kapital jekk ma jeżistux fuq il-kapital.

  ONOR. AUSTIN GATT:  Id-domanda tiegħi hija sempliċi:  Jekk hemm ħaddiem li meta ġie ppubblikat dak il-ktieb huwa mpjegat mal-public works, il-paga tiegħu fejn qed tiġi rapportata u taħt liema vot?

  IS-SUR SAVIOUR GAUCI:  Qiegħda ċċarġjata fuq il-public works.

  ONOR. AUSTIN GATT:  Imma rikorrenti jew kapital?

  IS-SUR SAVIOUR GAUCI:  Fuq il-kapital, bilfors hekk irid isir. 

  IS-SUR JOSEPH PORTELLI:  Meta jiġi kkwantifikat il-cost ta' proġett ikunu diġa' jafu l-labour content li hemm ġo fih, jaraw kemm hemm nies available biex dak ix-xogħol isir minn mal-gvern u allura jiġu pprovduti flus biss għal dawk li s-sena kollha se jibqgħu piż fuq id-dipartiment.  Kif diġa' spjegajt, minn dawn il-flus,  ikunu jistgħu jitħallsu l-pagi, għall-ewwel ftit xhur tas-sena, ta' dawk li se jitħallsu mill-capital vote li s'issa jkun għadu ma ġiex ikkwantifikat.  Meta imbagħad jiġi mkejjel ix-xogħol u l-labour content jiġi stabbilit, isir it-transfer mill-capital vote għal fuq il-personal emoluments biex b'hekk jibqa' flus għal sena sħiħa għal dawk in-nies li se jibqgħu piż fuq id-dipartiment.  Dan kif niftakru jsir jien, issa jista' jkun li qed jiġi wżat xi metodu ieħor.

  THE CHAIRMAN:  L-Onor. Mangion.

  ONOR. CHARLES MANGION:  Imma peress li fir-rikorrenti jkunu nklużi l-personal emoluments kollha għal sena sħiħa .....

  IS-SUR JOSEPH PORTELLI:  Pero' dawn ikunu ta' dawk il-ħaddiema li se jibqgħu għal sena sħiħa jiddependu għall-paga mid-dipartiment.  Ta' dawk li se jitħallsu mil-labour content ta' xi proġett ma tkunx provduta għaliex inkella tiġi li qed jiġu provduti darbtejn. Imbagħad jibdew isiru transfers as the year progresses mill-capital vote għar-recurrent vote.

  ONOR. ALFRED SANT:  Jiġifieri d-dipartiment għandu diskrezzjoni li fil-bidu tas-sena jgħid li "dawn" il-ħaddiema se jidħlu taħt ir-rikorrenti u "dawn" il-ħaddiema se jidħlu taħt il-kapitali.  Qed nifhem tajjeb jien?  Min jiddeċidihom dawn l-affarijiet?  Il-Finanzi? Id-dipartiment?

    Mr Chairman, nista' issa nistaqsi lill-awditur jekk jidħolx f'dawn l-affarijiet meta jkun qed jagħmel l-investigazzjonijiet tiegħu?

  THE CHAIRMAN:  Is-Sur Galea.

  IS-SUR JOSEPH G. GALEA (Awditur Ġenerali):  Mr Chairman, il-kummenti li għaddejna fuq dan ir-rapport għamilnihom proprju għaliex rajna li jista' jkun hemm inkonsistenza fir-reporting finali meta joħroġ il-financial report.  Hemm bżonn ta' aktar tagħrif.  Effettivament fil-financial report jingħad li hemm somma li qed tgħaddi għall-personal emoluments imbagħad bħala policy - aħna ma nistgħux nikkritikaw policy - sta għall-ministeru tal-finanzi kif se jirrapportaha.  Pero' aħna konna qed inħarsu lejn il-konsistenza ħalli jekk għada pitgħada l-gvern ikun irid ikun jaf x'hemm salarji, trasport jew tali expenditure ieħor irrispettivament mill-capital vote jew le ....  Pero' meta d-dipartimenti konċernati jkollhom proġetti kapitali, dawn jagħmlu somma li fiha jkun hemm imqassma  dawn il-livelli ta' expenditure li jkun hemm.  Ninnotaw li fil-financial report qed ikun hemm rimarka li hemm somma li mill-kapital għaddiet għall-personal emoluments.

  ONOR. ALFRED SANT:  Allura, Sur Awditur, is-sistema kif qed taħdem hija tali li kull dipartiment jista' fil-bidu tas-sena bażikament jagħmel screening ta' kemm qed ikollu bżonn ta' personal emoluments għaliex jiddeċiedi li "daqstant" nies se jmorru għand kapital u "daqstant" nies se jmorru recurrent u ma hemmx xi forma ta' management control fuqha, la post hoc, la ad hoc u lanqas pre hoc.  Qed nifhem tajjeb jien? Jiġifieri din hija xi ħaġa li kull dipartiment jara kif ibażwar u ma hemm  ebda kontroll fuqha.

  THE CHAIRMAN:  Is-Sur Galea.

  IS-SUR JOSEPH G. GALEA:  Aħna ġieli nidħlu meta l-istorja tkun diġa' saret,  ġieli nidħlu meta jkun qed isir ix-xogħol u ġieli anke meta jsiru l-estimi ta' kif se tinqasam l-ispiża.  Pero' qed naraw li f'ċerti proġetti kapitali, kif qed tirriferu għalihom intom, hemm ċerta inkonsistenza.  Issa aħna m'aħniex nidħlu fl-ispirtu ta' x'wieħed jista' jaħbi u ma jaħbix imma qed nidħlu fl-ispirtu li bħala policy ġenerali għandu jkun hemm konsistenza biex għar-reporting, il-gvern, u allura l-Parlament, ikun jaf kemm intefqu f'salarji f'sena.  Għaliex jekk kemm-il darba jistaħbew, kif qed ngħidu issa, taħt forma ta' kapital ma tistax - jekk ma jkunx hemm nota speċifika - tkun taf x'kien hemm allokat għas-salarji, għall-materjal, għat-travel u għall-ispejjeż l-oħrajn.

  THE CHAIRMAN:  L-Onor. Gatt.

  ONOR. AUSTIN GATT:  Mr Chairman, l-ewwel ħaġa li xtaqt nistaqsi hija jekk din hijiex xi sistema ġdida jew inkella jekk dan huwiex mod tradizzjonali ta' kif isiru l-estimi.  Għaliex naħseb li jkun tajjeb li jekk din hija użanza ta' żmien twil, jiġifieri li ilha hemmhekk, wieħed iħares lejha b'ċertu mod u jekk hija xi ħaġa ġdida introdotta riċentement wieħed iħares lejha b'mod differenti.  Pero' biex inkunu nafu l-pożizzjoni għal dak li qal il-Kap ta' l-Oppożizzjoni qabel, li dipartiment għandu l-possibbilta' li jitfa' 'l hawn u 'l hemm, jien korrett li ngħid li l-personal emoluments ta' dipartiment, qegħdin fejn qegħdin, huma marbuta man-numru ta' impjegati li għandu, liema numru huwa dikjarat fuq wara ta' l-estimi?  Xtaqt nistaqsi wkoll jekk dak il-vot jinkludix ukoll in-nies approvati bħala żieda fil-complement għas-sena ta' wara.  Nistgħu naqblu li qegħdin naħa jew oħra, pero'  bħala audit, int tista' tiċċekkja jekk l-ammont ta' nies totali, indipendentement mil-liema vot qed jitħallsu, huwiex dak dikjarat u aċċettat għall-complement ta' dik is-sena?  Għaliex jekk ultimament tiġi taqbel, naqbel miegħek ċertament li r-reporting function għandha tkun hemmhekk ħalli kulħadd ikun jista' jifhem b'mod ċar.  Pero' ultimament naħseb hija l-kwestjoni ta' abbuż li rridu niċċekkjaw ħafna iktar.  Jiġifieri l-awditur għandu possibbiltajiet kif jiċċekkja l-possibbiltajiet ta' abbuż?

  THE CHAIRMAN:  Is-Sur Galea.

  IS-SUR JOSEPH G. GALEA:  Nibda biex nirrispondi l-ewwel domanda.  Din m'hijiex sistema li nbdiet illum jew il-bieraħ imma hija sistema li apparentement hija tradizzjonali hawn Malta, pero' għalina bħala audit din hija l-ewwel darba li dħalna f'dan il-livell u għalhekk dawn il-ftit osservazzjonijiet għamilnihom proprju biex inqajmu d-diskussjoni, u mhux biss f'din il-kamra.  Waħda mir-rimarki li rrid nagħmel hija li qed iqumu ċerti rimarki hawnhekk pero' down the levels l-oħrajn qed jieqfu u allura jkun għalxejn li wieħed imbagħad iġibhom għall-attenzjoni.  Pero' having said that, minn mindu qed niġbdu din l-attenzjoni, u anzi minn ftit qabel ukoll għaliex kien hemm ċerti voti qegħdin jiġu maqsumin apposta fil-financial report, ....  Issa dwar jekk kemm-il darba aħna għandniex il-fakulta' li niċċekkjaw possibilitajiet ta’ abbuż nista' ngħid li għandna, għaliex il-fakulta' li għandu l-awditur hija infinita pero' l-mezzi għandhom m'humiex żviluppati biżżejjed.  Nistgħu għada pitgħada nagħmlu audit biex naraw jekk kemm-il darba n-numru ta' nies li hemm fuq il-payroll, per eżempju tal-public works, humiex  qegħdin jaħdmu kollha mad-dipartiment b'direct labour jew humiex attached fuq capital project jew mislufin lill-kunsilli lokali jew x’imkien ieħor.  Jiġifieri l-awditur  għandu l-mezz biex jagħmel dan għaliex hemm ir-records, pero’ aħna ma dħalniex f’dak il-livell.

  THE CHAIRMAN:  Nixtieq nistaqsi daqsxejn ftit fuq il-letters of comfort u l-bank guarantees.  Mir-rapport jidher li kien hemm daqsxejn ta' ping pong bejn l-audit office u l-ministeru tal-finanzi dwar dan għaliex l-audit office jidher li ħass li kellu jkun hemm riferenza speċifika fil-financial report almenu bħala nota għall-istatement of assets and liabilities, filwaqt li min-naħa tiegħu l-minsiteru tal-finanzi qed jgħid li l-kontenut tal-financial reports hija prerogattiva ta' l-accountant general.  Kien hemm xi żviluppi f'dan ir-rigward jew is-sitwazzjoni waqfet hemm?

  IS-SUR JOSEPH G. GALEA:  Min-naħa ta' l-awditur, sal-lum kollox baqa' kif kien.  Li nistgħu ngħidu huwa li l-letters of comfort u l-bank guarantees qed joħorġu b'ċerta rigorożita' għaliex meta nġab dan is-suġġett għall-attenzjoni għall-ewwel darba hawnhekk kien qam dibattitu serju ħafna fejn għalkemm ġew ribattuti ċerti kontensjonijiet, min-naħa tagħna bqajna ninsistu dwar il-ħtieġa li m'għandhiex toħroġ a letter of comfort at the simple request of any  department imma l-ewwel għandha tiġi evalwata.  Min-naħa l-oħra l-ministeru tal-finanzi għamel eżerċizzju eżawrjenti u aħna sibna li wħud mil-letters of comfort u bank guarantees baqgħu ma ntużaw qatt filwaqt li oħrajn m'għadhomx in effect.  Jiġifieri naħseb li  bħala sitwazzjoni donnha ġiet aktar under control.

  ONOR. CHARLES MANGION:  Wara li saret din l-analisi tal-letters of comfort, ġew iffassati xi kriterji, anke b'mod ġenerali, li fuqhom imbagħad intom tajtu parir lill-ministeru tal-finanzi dwar jekk japprovax jew le xi talba għal-letters of comfort?

  IS-SUR JOSEPH G. GALEA:  Nixtieq li din id-domanda jirrisponduha l-ministeru tal-finanzi u r-raġuni hija li aħna ma nistgħux naffordjaw li nidħlu fid-dettall sena wara sena fuq l-istess suġġett.  Peress li f'laqgħat preċedenti ta’ dan il-kumitat, fil-preżenza ta’ l-uffiċjali tal-ministeru tal-finanzi, ġie maqbul li jsir eżerċizzju dwar dan, naħseb li jkun tajjeb li huma jgħidulna fiex waslu.

  THE CHAIRMAN:  Is-Sur Portelli.

  IS-SUR JOSEPH PORTELLI:  Il-letters of comfort primarjament jinħarġu mill-gvern sabiex min ikun se jissellef jieħu l-aħjar imgħax possibbli, jiġifieri jieħu rata aħjar milli kieku jkun mar without any backing whatsoever.  Pero' mandankollu l-policy tal-finanzi dejjem kienet li jingħataw mill-inqas minn dawn il-letters of comfort, l-ewwelnett biex kemm jista' jkun l-entita' li tkun se tissellef iżżomm is-self  to the barest minimum u t-tieni nett  biex l-exposure tal-gvern ikun l-inqas possibbli peress li dawn ultimament jistgħu jeffettwaw ir-rating over all tal-pajjiż.   Irrid ngħid li dan kien l-isforz all along, pero' issa qed inkunu daqsxejn iktar rigorużi.  Jiġifieri għalkemm il-policy dejjem kienet li dawn il-letters of comfort jinżammu to the barest minimum, issa qed indaħħlu aktar f’moħħ kulħadd the business like attitude ħalli b’hekk kulħadd ikun responsabbli li jmexxi l-azjenda tiegħu bl-aktar mod ekonomiku u bl-inqas spiża possibbli.  

  ONOR. CHARLES MANGION:  Allura fuq dawn il-letters of comfort u fid-dawl ta' dak li għadek kemm għidt, isir xi mod ta' monitoring fuq l-azjenda partikolari biex in-naħa tal-ministeru jassigura li l-kumpannija tkun qed tipprovdi speċi ta’ sinking fund biex tkun tista’ tħallas dik il-loan u tassigura li l-imgħaxijiet ikunu jistgħu jitħallsu?  

  IS-SUR JOSEPH PORTELLI:  Il-monitoring isir regolarment, jiġifieri dawn l-entijiet jibagħtu l-accounts tagħhom il-finanzi - jiddispjaċini ngħid li mhux dejjem regolarment u puntwalment - fejn hemm nies apposta biex jiskrutinizzaw dawn l-affarijiet u jaraw li l-funds li jkun qed jagħtihom il-gvern - jew vice versa għaliex hemm min jagħti lill-gvern -  ikunu qed jiġu utilizzati bl-aħjar mod possibbli.  Dan għadu jsir s'issa.

  ONOR. CHARLES MANGION:  Meta qed ngħidu accounts, qed nifhmu li huma audited accounts?

  IS-SUR JOSEPH PORTELLI:  Quarterly management accounts.

  THE CHAIRMAN:  L-Onor. Sant.

  ONOR. ALFRED SANT:  Sur President, jien nixtieq nerġa' mmur lura fuq il-voti kapitali u l-mod kif il-voti rikorrenti jiġu allokati fuqhom.  S'issa tkellimna fuq voti rikorrenti li għandhom x'jaqsmu ma' personal emoluments imma jien nimmaġina li jekk ikun hemm vot kapitali li se juża riżors ta' dipartiment, mhux se juża biss personal emoluments imma se juża wkoll materials u utilities. Qed nifhem tajjeb jien li jista' jkun hemm anke allocation fuq voti kapitali ta' utilities u materials ta' dipartimenti li jkunu ta' natura rikorrenti?

  THE CHAIRMAN:  Is-Sur Portelli.

  IS-SUR JOSEPH PORTELLI:  Jekk inhuma dovuti għal xi proġett partikolari, il-fondi biex jinxtraw ċertu raw materials and whatever, imorru dirett fil-vot kapitali, ma jgħaddux fil-utilities.

  ONOR. ALFRED SANT:  Ħalli nkunu aktar konkreti.  Per eżempju, kif se jiġi allokat fuel li jkun qed jintuża minn uffiċjal ta' dipartiment.  Jiġi allokat taħt il-vot tal-utilities tad-dipartiment jew jiġi attached taħt capital expenditure?.  Min jiddeċiedi fuq din il-ħaġa?  X'decision rules hemm fuqha?  Kif ikunu allokati l-affarijiet minn qabel? Qed nifhem tajjeb jien li jista' jkun hemm fuel li qed jintuża minn dipartiment anke għal affarijiet rikorrenti li qed jiġi posted għall-capital vote?

  IS-SUR JOSEPH PORTELLI:  Jien niddubita jekk jidħlux f'dan il-livell ta' dettall.  Jien naħseb li ħafna affarijiet bħal dawn, everyday items, imorru fuq l-overheads  ...

  ONOR. ALFRED SANT:  Imma taf jew ma tafx?  Ejja nkunu ċari.  Dawn il-mistoqsijiet li qed nagħmel jiena m’għandhomx x’jaqsmu ma’ x'kulur ta' amministrazzjoni għaddejja bħalissa imma qed nagħmilhom in terms ta' proċeduri that are actually being applied mis-sistema tal-gvern.  Meta qed inħarsu lejn recurrent expenditures u capital vote ta' dipartiment - u nafu issa li parti mill-capital vote ta' dipartiment qed tiġi worked through the recurrent resources tad-dipartiment - kif qed jinħadmu d-decision rules li bihom jgħidu li "dik" hija kapitali u "din" hija recurrent?  M'iniex qed nirriferi biss għall-personal emoluments imma anke għal affarijiet oħra.  Jiġifieri fi kliem ieħor, jista' jkun li l-capital vote is serving as a padding għar-recurrent votes tal-ministeru u tad-dipartiment?  

  IS-SUR JOSEPH PORTELLI:  Jien naħseb li għal dan il-livell ta' dettall aħjar inġibu lil xi ħadd li jkun representative ta' xi jkun qed jiġri.  

  ONOR. ALFRED SANT:  Jiġifieri intom min-naħa tal-finanzi qatt ma dħaltu f'din il-kwestjoni?  

  IS-SUR JOSEPH PORTELLI:  To my knowledge ma dħalniex.

  ONOR. ALFRED SANT:  Sempliċement taċċettaw l-allokazzjoni li jagħtikom id-dipartiment and you move forward.  Mill-esperjenza tiegħek, Sur Portelli, f'liema dipartimenti u ministeri taħseb li hija rilevanti din il-problema?  A priori jiena nissuġġerilek  li tikkonsidra s-saħħa, il-public works, l-agrikoltura u Għawdex,  bir-rispett kollu lejn il-ministeru għal Għawdex.  Hemm xi dipartimenti oħra fejn taħseb li hija rilevanti din il-problema?

  IS-SUR JOSEPH PORTELLI:  Jien naħseb li dawk huma l-iktar li jiġu in contact ma' din is-sitwazzjoni.

  ONOR. ALFRED SANT:  U qatt ma kien hemm eżerċizzju min-naħa tal-finanzi biex jara eżattament jekk dak li huwa kapitali huwiex veru kapitali jew jekk huwiex sempliċement squeezing the lemon min-naħa l-oħra?

  IS-SUR JOSEPH PORTELLI:  Ma jidhirlix li sar.

  ONOR. ALFRED SANT:  Taħseb li hemm bżonn li ssir ħaġa bħal din?

  IS-SUR JOSEPH PORTELLI:  Jekk qed nitħadtu fuq kwestjoni ta' ftit eluf 'l hawn u 'l hemm jien ngħid li billi dawn jitniżżlu taħt l-overheads minflok taħt il-capital votes m'hu se jkun ġara xejn għaliex at the end of the day taf taħli iktar ħin biex taqsamhom.  Kif għidt int quite rightly, jekk uffiċjal mar bil-karozza li soltu jdur biha biex jissorvelja pero' inzerta mar ukoll fuq dak il-proġett, niddubita kemm huwa worthwhile li toqgħod tara kif se taqsam l-expenses.

  ONOR. ALFRED SANT:  Għandek xi estimates at the back of your mind ta’ x'tista' tkun din il-figura?

  IS-SUR JOSEPH PORTELLI:  Ma nazzardax nagħmel estimi.

  ONOR. ALFRED SANT:  F'dak li għandu x'jaqsam mal-ħaddiema impressed, as a rule of thumb fejn ikunu allokati l-aktar?  Capital jew recurrent votes?

  IS-SUR JOSEPH PORTELLI:  Jien naħseb li fir-recurrent l-iktar.

  ONOR. ALFRED SANT:  Taħseb?  Jiġifieri m'għandekx l-informazzjoni.

  IS-SUR JOSEPH PORTELLI:  Ħalli nagħmlu distinzjoni bejn dawk li huma industrial vehicles u dawk li m’humiex.  Jekk ikun trakk mod, jekk inhi vettura li l-foreman juża biex imur jissorvelja, mod ieħor.

  ONOR. ALFRED SANT:  A case in point, Sur Portelli.   Industrial truck  huwa  capital jew recurrent?

  IS-SUR JOSEPH PORTELLI:  It-trakk probabbli dejjem ikun capital.

  ONOR. ALFRED SANT:  Għaliex?

  IS-SUR JOSEPH PORTELLI:  Per eżempju, jekk ikun qed isir xi xogħol Chadwick Lakes u t-trakk ikun qed iġorrilhom materjal għal hemm, dak jaqa’ taħt il-vot kapitali.

  ONOR. ALFRED SANT:  U jekk qed isewwu, per eżempju, il-ħitan tas-sejjieħ, dak x'inhu capital jew recurrent?

  IS-SUR JOSEPH PORTELLI:  Skond il-vot li jkun qed jiġi ċċarġjat.  Mending of fences huwa recurrent mhux capital.

  ONOR. ALFRED SANT: Imma t-trakk industrijali jista' jiġi allokat capital fil-fond ta’ Wied Qlejgħa u jista' f'daqqa waħda jsir impressed fuq xi ħaġa rikorrenti.  Jiġifieri basically what you're telling us is that there are no rules kif tiġi applikata l-proċedura.

  IS-SUR VINCE GRECH:  In-nies kollha li hemm ġol-public works jixxiftjaw minn żmien għall-ieħor minn fuq xogħol rikorrenti għal fuq xogħol kapitali.  Jiġifieri jekk għal xi perijodu ta' żmien ikunu qed jaħdmu, per eżempju, fuq it-toroq, l-ispiża tagħhom timxi fuq il-vot kapitali għal dawk it-toroq.  Malli jispiċċaw dak ix-xogħol tat-toroq u jmorru lura fuq xogħol rikorrenti, l-ispiża tagħhom titħallas mill-voti rikorrenti.

  ONOR. ALFRED SANT:  Imma veru jiġri hekk?

  IS-SUR VINCE GRECH:  Hekk għandu jsir.

  ONOR. ALFRED SANT:  Le, mhux tgħidli li hekk għandu jsir!  Filli qed tgħid li qed isir hekk u filli qed tgħid li hekk għandu jsir.  My question is:  Hekk qed isir?

  IS-SUR VINCE GRECH:  Ma nafx, imma hemmhekk hemm nies responsabbli li qegħdin jiċċertifikaw l-ispejjeż u jaraw fejn qed jiġu ċċarġjati.

  THE CHAIRMAN:  Jekk jista' jkun nevitaw li nagħtu risposta ipotetika.  

  L-Onor. Gatt.

  ONOR. AUSTIN GATT:  Mr Chairman, mhux biex niżvijja jew inwaqqaf, pero' naħseb li hawnhekk qed nitkellmu l-aktar dwar x'accounting policies qed japplika  l-gvern.  Kif kulħadd jaf, fis-settur privat kull kumpannija u kważi kull firm ta' awdituri tapplika accounting policies differenti.  X’tikklassifika bħala kapital u bħala rikorrenti ħafna drabi, kif ġustament qal is-Sur Portelli u qalu anke l-uffiċjali l-oħra, hija kwestjoni soġġettiva ħafna u naqbel ukoll mal-kumment li għamel is-Sur Portelli li kultant taħli wisq iktar ħin biex toqgħod talloka taħt liema vot għandu jmur il-petrol. Pero' l-punt mhux dan, il-punt huwa li jekk għandna bżonn nagħmlu diskussjoni dwar x'accounting policies qed japplika l-gvern ejja nagħmluha man-nies li qed jagħmlu l-accounting policies, pero' bir-rispett kollu naħseb li hawnhekk qegħdin neżaminaw rapport ta' l-awditur u għandna nidħlu on the audit element u mhux niżvijjaw id-diskussjoni - għalkemm hija interessanti ħafna u lest li nagħmilha anke għada stess - fuq l-accounting policies applikati għaliex bir-rispett kollu naħseb li qed noħorġu ħafna barra mis-suġġett.  Għadna qed niddiskutu l-ewwel dipartiment minn dan ir-rapport u jekk se nibqgħu għaddejjin b’dan il-mod għandna sa l-aħħar tas-sena d-dieħla biex immorru fuq il-backlog ta’ rapporti li għandna.  Jiġifieri jien nappella biex kemm jista’ jkun nibqgħu fuq is-suġġett.

  THE CHAIRMAN:  Jien naħseb li bħala finanzi għandna nkunu thorough kemm jista' jkun kif dejjem konna fl-imgħoddi u m'għandniex inkunu spiċċattivi;  għandna nagħtu l-ħin kollu neċessarju għal dan il-ministeru.  

  ONOR. AUSTIN GATT:  Bir-rispett kollu, m'iniex qed ngħid li m'għandniex nagħmlu hekk.  Jien qed ngħid li hawnhekk aħna qed nitkellmu dwar  x'accounting policies qed jiġu applikati għall-voti.  Issa jekk wieħed iħares lejn l-estimi jara li l-ewwel paġni jitkellmu preċiżament dwar hekk, imma ovvjament m’humiex spjegati biżżejjed.  L-ewwel erba' paġni jgħidulek x’jinkludu taħt recurrent u capital votes.  Veru li ma jgħidx li taħt capital votes qed jiġu nklużi l-personal emoluments, dik ħarġet issa, pero’  hawnhekk qed nitkellmu fuq accounting policies, m'aħniex qed nitkellmu fuq audit.  Mr Chairman, jekk hemm bżonn nagħmlu erba' seduti fuq il-ministeru tal-finanzi biex naraw l-audit u x'ħareġ mill-audit naqbel perfettament miegħek li għandna nagħmluhom.  L-appell tiegħi kien li jekk għandna bżonn nitkellmu fuq accounting policies ċertament m’għandniex bżonn il-preżenza ta' l-awditur imma għandna bżonn il-preżenza ta' aktar uffiċjali mill-finanzi biex jispjegawlna proprju dan.

  THE CHAIRMAN:  Dawn huma accounting policies li fl-aħħar mill-aħħar se jagħmlu bearing fuq l-audit innifsu u allura nħoss li kienu rilevanti għad-diskussjoni.

  L-Onor. Hyzler.

  ONOR. GEORGE M. HYZLER (Segretarju Parlamentari):  Fil-fatt id-domanda tiegħi kienet pjuttost simili fis-sens li d-domandi li naħseb li għandhom isiru lill-awditur irid ikollhom fini għal liema skop qed isiru.  Ħalli nibda minni.  Kieku jien kelli nistaqsi domandi ma nispiċċa qatt għaliex peress li jiena m'għandix background ta' accounts ovvjament ikun hemm ħafna domandi li nkun irrid nagħmel biex nitgħallem, pero' f'dan il-kuntest dan il-kumitat qed jistaqsi d-domandi biex jipprova jindika xi tip ta' nuqqasijiet jew jasal għal xi nuqqasijiet  mingħajr ma nagħtu xi impressjoni li qed nippruvaw naslu biex insibu xi toqba.   Għandhom isiru domandi li jwassluna biex nidentifikaw xi ħaġa ħażina u wara li jkollna r-risposta rridu ngħidu:  Aħna  ma naqblux mas-sistema li qegħdin tadottaw, ejja nbiddluha.  Imma ma naħsibx li għandhom isiru domandi sempliċement biex naraw jekk xi ħaġa hijiex qed tintefa' mar-rikorrenti jew mal-kapitali.  Imbagħad fl-aħħar mill-aħħar, tagħmel differenza?  Jekk tgħidli li ħaġa tkun importanti li titpoġġa mal-kapital għaliex tkun tista’ tibda tapplika d-depreciation u tieħu ċerti vantaġġi, nifhimha, imma b’sempliċement kurżita’ ...  Issa hawnhekk ma nixtieqx li niġi miftiehem ħażin, m'iniex qed ngħid li
  m'għandhomx isiru dawn id-domandi, pero' anke għalija stess, jien nixtieq li jsiru b'mod li nifhem għalfejn qegħdin isiru għaliex kif qed jgħid il-kollega, fl-aħħar mill-aħħar  dawn huma rapporti li ma jispiċċaw qatt u jekk se nintilfu f'dan it-tip ta' dettall jista' jkun li veru allura m'aħniex se naslu fuqhom.  Voldieri jien għandi interess inkun naf għal liema fini qegħdin isiru dawn it-tip ta' domandi u fejn irridu naslu bihom u probabbilment se naqblu għaliex fl-aħħar mill-aħħar, kif qal il-Kap ta' l-Oppożizzjoni, din m'hi se tirrifletti bl-ebda mod fuq l-ebda kulur ta’ gvern għaliex dawn huma policies li ilhom hemmhekk minn żmien il-brodu u la għamilhom dan il-gvern u lanqas ta' qablu u ma nistgħu nippuntaw subgħajna lejn ħadd.  


  THCHAIRMAN:  Jien naħseb li kull membru preżenti hawnhekk għandu kull dritt jitlob l-informazzjoni neċessarja mingħajr ma joqgħod jiġġustifika ruħu għalfejn qed jagħmel id-domanda.  Għandu kull dritt jitfa' l-ispot light fuq dawn is-setturi li jħoss li huma validi.

  L-Onor. Sant.

  ONOR. ALFRED SANT:  Sur President, bir-rispett kollu, pero’ jien m'iniex qed nifhem ir-rimarki ta' l-Onor. Gatt u l-Onor. Hyzler fis-sens anke ta' dak li ntqal l-aħħar darba fil-kumitat dwar il-konċett ta' l-accrual-based system.  Safejn naf jien il-konċett ta' l-accrual-based system, on the one hand jorbot ħafna ma' kif jintrabtu l-voti kapitali u rikorrenti and on the other hand iservi biex wieħed ikun jaf għalxiex qed jivvota l-Parlament. Għaliex aħna rridu nkunu nafu fuqhiex qed nivvotaw.  Meta qed nivvotaw fuq vot rikorrenti qed nivvotaw fuq vot rikorrenti?  Meta qed nivvotaw fuq vot kapitali qed nivvotaw fuq vot kapitali?  Jew inkella għandna accounting policies - aktar minn accounting policies tradizzjonijiet ta' accountancy - li qed iħawdu bejn recurrent u capital u aħna mingħalina li qed nivvotaw fuq capital u nkunu qed nivvotaw fuq recurrent?  

  It-tieni nett, min qed jikkontrolla dawn iċ-changeovers?  Huwa dover ta' dan il-kumitat li jagħmel dawn id-domandi l-ewwel fuq il-livell tad-dipartiment tal-finanzi li huwa in charge tagħhom, imbagħad fuq il-livell ta’ l-uffiċċju ta’ l-awditur.  Fil-fatt kif nispiċċaw dan ir-round jien kont se ndur fuq l-awditur biex nistaqsih jekk daħalx f'dawn l-affarijiet.  

  Imbagħad rigward it-tielet punt li semma l-Onor. Hyzler, jiġifieri r-rakkmandazzjonijiet tagħna, ċertament li rridu naħdmu fuqu għaliex jekk aħna se nkunu qegħdin nitkellmu fuq budget deficit kbir  mingħajr ma nafu eżattament fejn hu r-rikorrenti u fejn hu l-kapitali, xi nkunu qed nagħmlu aħna bħala parlamentari?  U minn hawnhekk iridu jiġu highlighted dawn l-affarijiet, għaliex fil-Parlament isiru ħafna set speeches u kulħadd jgħid tiegħu imma hawnhekk għandna lit-tekniċi u lill-awditur u kull wieħed minnhom jgħidilna eżattament what is happening on the ground.  U naħseb li hawnhekk huwa l-punt fejn nistaqsu dawn il-mistoqsijiet b'mod pubbliku.  Ċertament li jekk hawn din it-taħlita - kif jirriżulta li hawn - bejn kapitali u rikorrenti fuq il-livell ta' personal emoluments u fuq il-livell ta' materials and supplies hemm bżonn li nagħmlu highlighting tagħhom hawnhekk in the first place imbagħad immorru fuq l-awditur ħalli naraw x'kontroll qed jagħmel, imbagħad immorru wkoll biex ngħidu li l-mod kif qed isiru dawn tradizzjonalment - m'għandhiex taqsam ma' politika aktar din - hemm bżonn li jinbidlu.

  THE CHAIRMAN:  L-Onor. Mangion.

  ONOR. CHARLES MANGION:  Mr Chairman, jien naħseb li jekk żvijjajna, pjuttost żvijjajna issa fl-aħħar kummenti għaliex l-awditur stess, fil-bidu tar-rapport tiegħu jgħid li għamel limited audit biex jara li ma jkunx hemm misclassification tar-recurrent u l-capital expenditure.  Jiġifieri dan l-item li tqanqal hawnhekk naħseb li huwa ta' importanza u din tissarraf f'xi ħaġa jekk effettivament jittieħdu miżuri fil-futur biex l-affarijiet jitjiebu u jirranġaw irwieħhom.  Jien naħseb li s-suġġett tal-lum, għalkemm daħal f'ċertu dettall dwar x'qed isir u mhux qed isir,  kien wieħed li l-istess awditur, minn dak li kiteb fil-bidu tar-rapport, riedna nitfgħu l-attenzjoni fuqu.

  THE CHAIRMAN:  Hawn aktar kummenti?  L-Onor. Sant.

  ONOR. ALFRED SANT:  Sur President, jien nixtieq li nerġa' ndur għal dak li għandu x'jaqsam ma' capital vote.  Meta jkollok eċċess fuq capital vote x'jiġri eżattament?  Jiġri li anke jekk ikun hemm parti mir-recurrent għaddej fih jiġi sostanzjat? Jew ikun hemm bżonn ta' riferta lilkom, Sur Portelli, fuq din il-ħaġa?  Ifhem il-punt tiegħi.  Qed nifhem tajjeb jien li jekk dipartiment ikun qed jagħmel over spending, iwaddab dan fuq il-capital vote tiegħu, għaliex kultant huwa aktar faċli li żżid il-capital vote milli żżid ir-recurrent vote?

  THE CHAIRMAN:  Is-Sur Portelli.

  IS-SUR JOSEPH PORTELLI:  Eċċess fuq capital vote kważi kważi dejjem jiġi nnotat meta l-proġett ikun lest għaliex year by year id-dipartiment jimxi b'ċertu pass li ma jaqbiżx l-allocation għal dik is-sena; almenu hekk għandu jsir.  Issa jekk fl-aħħar jiġi nnotat eċċess, ovvjament id-dipartiment irid jitlob għall-proviżjoni ta’ fondi għalih u jkun irid jiġġustifikah.  Dik hija s-siegħa tal-verita', kif ngħidilha jien.

  ONOR. ALFRED SANT:  Imma dik il-ħaġa tista' tiġri wara l-għeluq tas-sena finanzjarja hux hekk?

  IS-SUR JOSEPH PORTELLI:  Ġeneralment issir wara li jispiċċa l-proġett.

  ONOR. ALFRED SANT:  Mela ħalli nkun makkjavelljan.  Nistgħu nimmaġinaw li recurrent expenditures li sejrin żmerċ jiġu transfered fuq capital votes biex jinħeba l-fatt li marru żmerċ?

  IS-SUR JOSEPH PORTELLI:  Ir-recurrent votes rari jvarjaw, anzi dejjem inqaċċtulhom u jibqgħu static, pjuttost jinżlu 'l isfel milli jitilgħu 'l fuq.  Jiġifieri jien naħseb li jekk qed isir xi trasfering - m'iniex qed ngħid li qed issir -  pjuttost issir the other way round, jiġifieri mir-rikorrenti jisraq xi ħaġa minn tal-kapital milli mill-kapital jitfgħu fuq ir-rikorrenti.

  ONOR. ALFRED SANT:  Sur Portelli, naħseb li m'intix tifhimni.  Jien qed ngħid li xi ħadd qiegħed jiekol fuq bażi rikorrenti u l-ispiża tiġi posted fuq il-kapital.  Qed tifhmu l-punt tiegħi?  Jiġifieri jinħeba b'dak il-mod.

  IS-SUR JOSEPH PORTELLI:  Jista' jkun, m'iniex qed ngħid li qed issir imma iktar dik probabbli.

  ONOR. ALFRED SANT:  U m'għandkom xejn li jagħmel monitoring ta' din il-ħaġa?

  IS-SUR JOSEPH PORTELLI:  To my knowledge m'hemm xejn li jidħol f'din il-kwestjoni.

  ONOR. ALFRED SANT:  Fl-1991 kienet daħlet sistema li l-ministeru tal-finanzi jibgħat f'kull dipartiment jew ministeru rappreżentant tiegħu bħala internal auditor.  Mhux dik kienet l-intenzjoni tagħha din, li l-internal auditor jirrapporta direttament lill-finanzi?

  IS-SUR JOSEPH PORTELLI:  Fost affarijiet oħra kellu l-funzjoni li jara li l-affarijiet isiru kif għandhom isiru.

  ONOR. ALFRED SANT:  U qed jaħdem b'dak il-mod l-internal auditor?

  IS-SUR JOSEPH PORTELLI:  Fil-fatt għadna kif appuntajna xi 20 oħra u għadhom qed jiġu appuntati aktar.  Dan iż-żmien qed nagħtuhom proġetti iktar ta' sustanza - mhux għaliex dawn mhumiex affarijet importanti ħafna - fejn l-expenditure jitla’ għal miljuni.  Jien naħseb li fl-accounting practices, rather milli joqogħdu jaraw kemm fuel minn vettura mar fuq proġett kapitali u kemm le, at the end of the day jagħmlu persentaġġ għal overheads.  Jien naħseb li dawn jaraw kemm jidħol manpower, labour, materjal and whatever, imbagħad għall-unforseen things li jkun hemm jiftgħu persentaġġ li jagħmel tajjeb għal xi variations.  Jekk issirx din il-prattika ovvjament l-inġiniera tad-dipartimenti huma iktar f'pożizzjoni li jgħidu minni.

  THE CHAIRMAN:  Hemm aktar kummenti?  L-Onor. Hyzler.

  ONOR. GEORGE M. HYZLER:  Voldieri wara din id-diskussjoni - li naħseb li l-iskop tagħha kien li din il-problema tiġi highlighted - l-awditur iħoss li għandu jirrivedi l-pożizzjoni?  Għaliex kif diġa’ għidt, din ma fiha l-ebda tinge politiku imma hija kwestjoni ta' prattika biex wieħed ikun jista' jinterpreta aħjar il-figuri u jkun jista' jagħmel anke l-analisi u l-kritika tiegħu.  Voldieri issa l-problema has been brought to the fore, qiegħda f'ħoġor l-awditur u jekk huwa jħoss li s-sistemi eżistenti jirrikjedu xi tip ta' reviżjoni, huwa kompitu tiegħu li jagħmel dan.  Għalkemm, kif qal is-Sur Portelli, dan m'għandux xi bearing enormi fuq il-bottom line, jekk l-awditur iħoss li dawn it-tip ta' kummenti jirrikjedu li wieħed jidħol iktar fil-fond, allura fair enough.  Fl-aħħar mill-aħħar l-iskop ta' kulħadd huwa li jkun jista' janlizza l-figuri aħjar għaliex dawn kważi m'humiex figuri li jinfuwenzawhom direttament il-politiċi imma pjuttost l-amministrazzjoni.  Voldieri l-politiċi għandhom biss interess, huma liema huma fuq liema naħa tal-Kamra huma.

  THE CHAIRMAN:  Is-Sur Galea.

  IS-SUR JOSEPH G. GALEA:  Mr Chairman, l-ewwelnett dan iċ-chapter li qegħdin nikkonsidraw b'tant entużjażmu u fil-fond huwa “misclassification of Recurrent and Capital expenditure items” kemm tal-kapital u anke tar-rikorrenti u wasalna biex nagħtu anke r-rakkmandazzjoni tagħna.  Pero’ dan ma kienx an in depth audit imma kien a survey għaliex aħna qed naqbdu ħafna oqsma, naraw fejn hi r-risk area l-aktar kbira tagħhom, imbagħad għada pitgħada nkunu nistgħu nidħlu f’aktar dettall.  Rigward il-kapital aħna tajna wkoll ir-rakkmandazzjoni tagħna fejn qed ngħidu li“Personal Emoluments should strictly appear under Recurrent expenditure, even if emoluments or overtime relate to some capital project.  The only exception is when it is clearly indicated otherwise in the Estimates and the Financial Report, as in the case of the Ministry of Public Works and Construction:” Dan  għaliex il-ministeru tax-xogħlijiet huwa wieħed mill-aktar dipartimenti li għandu capital projects f'idejh.  

  Kif diġa’ għidt, dan kien an audit survey, ma qbadniex kuntratt ta' biċċa xogħol kapitali u dħalna fuqu mill-planning stage tiegħu - kif huwa planned li xi darba  nagħmlu - u rajna x'kien il-feasible study, x'kien il-planning, kemm se jonfoq fuq il-materjal, fuq wages, fuq contracting out, it-terminu li għandu l-kuntrattur, it-time frame li għandu eċċ, eċċ.  Din hija xi ħaġa li barra minn Malta ssir b'ċerta professjonalita', u għalkemm aħna nafu kif nidħlu fiha, tant għandna affarijiet li għadna qed niġru warajhom li ma rridux niġru ż-żejjed u naqbżu xi ħaġa.  Aħna sempliċement kemm dħalna fih, pero’ mill-entużjażmu u mill-interess li qed jintwera hawnhekk jidher li dan l-eżerċizzju, li kellna l-ħsieb li nibdew later on in the year, nibdewh il-lejla qabel għada. Jiġifieri ma' l-ewwel okkażjoni li jkollna, nidħlu għal din il-biċċa xogħol biex naqbdu proġett kapitali u nsegwuh mill-planning stage sa l-eżekuzzjoni tiegħu għaliex minn hemmhekk forsi joħroġ test case eżattament dwar jekk il-capital vote huwiex qed jintuża għal spejjeż rikorrenti jew vice versa.

  THE CHAIRMAN:  Iżjed kummenti?  L-Onor. Gatt.

  ONOR. AUSTIN GATT:  Biex inkomplu allura fuq l-istess linja, meta jiġi biex isir il-budget, fuq liema bażi jsiru s-sottomissjonijiet mid-dipartimenti?  Jiġifieri l-accounting policies biex titfa' xi ħaġa taħt kapitali jew rikorrenti min jistabbilixxihom?  U kif jiġu established is-subheadings fir-rikorrenti u fil-kapitali?

 IS-SUR SAVIOUR GAUCI:  Kemm fl-estimi u anke fil-financial report jiġu murija l-figuri gross u net tal-personal emoluments.  Jiġifieri għandna idea ċara kemm  qed jonfoq gross id-dipartiment fuq personal emoluments.  Imbagħad qed ngħidu li minn dik is-somma hemm parti li se tmur fuq il-kapital.  Mela għandna  informazzjoni dwar kemm id-dipartiment qed jonfoq gross - jiġifieri d-debit side ta' l-accounts - u kemm jiġu net fl-aħħar. 

  IS-SUR VINCE GRECH:  Jiġifieri mill-Parlament qed jiġi approvat il-personal emoluments net of dak li qed imur fuq il-kapital.

  IS-SUR SAVIOUR GAUCI:  Imma for information purposes, jien naf id-dipartiment kemm nefaq gross u net.

  ONOR. AUSTIN GATT:  Pero' meta tasal għan-net side, mhux għall-gross, min jistabbilixxi l-kriterji fejn jiġu allokati l-ispejjeż?

  IS-SUR SAVIOUR GAUCI:  Id-dipartiment partikolari.

  ONOR. AUSTIN GATT:  Pero' d-dipartiment partikolari qed jimxi fuq xi gwida li tagħtuh intom?  Jew jiddeċiedi hu għal rasu fejn jalloka?

  IS-SUR VINCE GRECH:  Id-dipartiment jistabbilixxi l-istimi ġo dak il-proġett partikolari ta' x'direct labour content se jkollu fih.  Issa hemm dipartimenti - u l-public works huwa wieħed minnhom - li matul is-sena jixxifftjaw lin-nies minn fuq xogħol kapitali għal fuq xogħol rikorrenti at will, jagħmlu xahar jaħdmu fuq xogħol kapitali, kif jispiċċaw dik il-biċċa xogħol jerġa' jitfagħhom fuq xogħol rikorrenti u l-flus, kif qegħdin ngħidu, ...

  ONOR. ALFRED SANT:  Imma l-problema m’hijiex dik, Sur Grech.  Għalfejn noqogħdu nipprovaw niddevjaw.  Fil-budgeting process stess hemm inbuilt mechanism li bih dipartiment jista’ jwaddab “dik” il-parti taħt kapital imbagħad jara kif ibażwar matul is-sena.  Imma l-budgeting mhux hekk isir.  Jiġifieri kull dipartiment jiddeċiedi hu x'se jkollu rikorrenti u x'se jkollu kapital u kulħadd għandu l-leeway - għaliex ħadd ma jikkontrollah u ħadd ma jimmaniġjah - li parti minnhom iwaddabhom fuq il-kapital, imbagħad jara kif ibażwar minn xahar għal xahar.  Mhux hekk jiġri?  Ejjew inkunu konkreti.  Jiġifieri s-central decision maker  - f'dan il-każ immaterjali jekk huwiex il-ministeru tal-finanzi jew il-Parlament - m'għandu l-ebda rule li biha jgħid li “daqstant” huwa veru rikorrenti u “daqstant” huwa veru kapitali għaliex f'kull outpost tad-dipartiment hemm dan il-logħob għaddej.  Iva jew le?

  IS-SUR VINCE GRECH:  Iva, u m'għandniex il-mezzi biex nikkontrollawh.

  ONOR. ALFRED SANT:  Iva, imma għalhekk huwa importanti li nitkellmu quddiem l-awditur ħalli huwa jitkellem fuqha din il-ħaġa.  Jiena nnotajt dak li qal is-Sur Portelli fejn qal ma jafx kemm ilu b'din il-problema.  U forsi allura, kif qalu l-Onor. Gatt u l-Onor. Hyzler, hemm bżonn li l-ewwel inkunu nafu jekk hijiex problema kbira jew le, jekk hija kwestjoni ta' 2% m'hijiex problema, jekk hija kwestjoni ta' 30%, kif nassumi jien li hi, hija problema.  Allura naħseb li l-ewwel ħaġa li rridu nkunu nafu hija kemm hija kbira jew żgħira l-problema, ħalli imbagħad nimxu biex naraw x'inhuma r-regoli ta' kontroll fuqha.

  THE CHAIRMAN:  Is-Sur Portelli.

  IS-SUR JOSEPH PORTELLI:  Li qed jingħad huwa kollu rilevanti ħafna.  Il-problema ma tistax tiġi assessed fil-livell tal-finanzi.  We can only make sure -  u  noqogħdu attenti ħafna - li s-somma vvotata ma tinqabiżx.  Dik hija l-funzjoni primarja tal-finanzi.  Rigward il-fatt jekk hux kollox qed jiġi accounted kif suppost irrid ngħid li fil-livell dipartimentali hemm l-internal auditor biex jara li l-affarijiet ikunu qed jimxu skond in-norms li titlob il-professjoni, u fuq livell iktar serju hemm l-awditur.  Ir-role tal-finanzi kif narah jien hu li jara li l-flus ivvotati mill-Parlament ikunu qed jintnefqu tajjeb, ikunu qed jintnefqu b'mod rilevanti li ma tinqabiżx is-somma vvotata u li ma jkunx hemm ħela.  Imbagħad fil-livelli l-oħrajn, on a micro level hemm l-internal auditors u l-awdituri li mbagħad jidħlu iktar fil-fond fis-suġġett.

  THE CHAIRMAN:  Hemm aktar kummenti?  L-Onor. Mangion.

  ONOR. CHARLES MANGION:  Jien xtaqt kjarifikazzjoni iktar fuq il-proġetti kapitali.  Meta dipartiment jgħid li se jkollu bżonn it-tali somma għan-nefqa kapitali għal matul is-sena ta’ wara, peress li jkun hemm ċerti servizzi li parti minnhom ikunu kontrattati barra u parti jkun qed jagħmilhom id-dipartiment stess, intom bħala finanzi, ikollkom indikazzjoni liema servizzi jkunu se jiġu kontrattati barra u liema minnhom ikun se jagħmel l-istess dipartiment bin-nies tiegħu?

  THE CHAIRMAN:  Is-Sur Portelli.

  IS-SUR JOSEPH PORTELLI:  Bħala regola dak isir at the planning stage;  id-dipartiment ikun jaf ir-riżorsi tiegħu, x'makkinarju għandu, l-identita' tal-proġett u dak li jkun jenħtieġ u allura jkun jaf kemm jista’ jlaħħaq bir-riżorsi tiegħu u kemm mill-proġett ikollu jagħti barra. Imbagħad is-sequence  ta' meta jidħlu n-nies tal-gvern u meta joħorġu ovvjament jiddependi mill-fażi li jkun laħaq il-proġett, jekk ikun żmien li jridu joħorġu n-nies tal-gvern biex jidħol kuntrattur allura dawn bilfors ikunu jridu jiġu deployed x'imkien ieħor.

  ONOR. CHARLES MANGION:  Imma l-isplitting isir minn qabel jew isir matul is-sena?

  IS-SUR JOSEPH PORTELLI:  L-isplitting isir at the planning stage.  L-ewwel dover li għandu d-dipartiment huwa li jżomm lin-nies tiegħu usefully employed.

  THE CHAIRMAN:  L-Onor. Gatt.

  ONOR. AUSTIN GATT:  At the planning stage, meta intom tkunu qed tiddiskutu mad-dipartiment il-budget tas-sena ta’ wara u dan jgħidlek li għandu proġett ta'  Lm1 miljun, intom ikollkom indikazzjoni kemm se jkun hemm personal emoluments - biex  nibqgħu fuq il-personal emoluments - allokati mid-dip
dartiment stess għal dak il-Lm1 miljun u kemm se jkollok outsourcing.  Allura qed nifhem sew imbagħad li intom m'għandkomx kontroll totali fil-fażi ta’ meta jkun hemm shift fin-nies tad-dipartiment u allura l-personal emolument element f'dak il-kapital ikun naqas jew żdied? 

  IS-SUR JOSEPH PORTELLI:  Li tgħid li m'hemmx kontroll ma naħsibx li tkun hundred per cent correct.  Jista' jiġri pero' li jkun hemm xi under estimation ta' labour content li finalment jaqa’ fuq id-dipartiment bir-riżultat li ma jkunx hemm fondi biżżejjed.  

  ONOR. AUSTIN GATT:  Allura f'dak il-każ li jiġri huwa li taqbad mir-recurrent u taġġustah fuq il-kapital jew jekk hemm over estimation bil-kontra.  Qed nifhem sew li hekk isir?  


  IS-SUR JOSEPH PORTELLI:  Każ bħal dan fl-esperjenza tiegħi qatt ma nqala'  għaliex b'xi mod dejjem ġew preċiż imma jekk inqala' sħabi jafu aktar minni u forsi jistgħu jgħidu x'jiġri f'dan il-każ. Pero' ovvjament is-soluzzjoni hi li jew tmur għall-fondi supplimentari fuq il-personal emoluments j tmur li tieħu xi ħaġa żgħira minn tal-proġett.  The end result is the same; il-gvern irid joħroġ iktar flus.  Ovvjament dan juri nuqqas ta’ ppjanar fil-bidu, pero' fi proġett kbir ma tistax tipprovdi bl-eżatt.

  ONOR. AUSTIN GATT:  Pero' assoċjata ma' din, audit trail jeżisti dejjem?

  IS-SUR JOSEPH PORTELLI:  Audit trail jeżisti dejjem għaliex għandek il-paylist u l-attendence sheets li bihom tkun taf kulħadd fejn kien deployed and when and where.  Pero' at the end of the day id-domanda terġa' tistaqsi ruħha:  Jekk l-affarijiet ikunu qed isiru with good intentions u kif suppost, hemm bżonn li tkun taf kif qed jiġu mqassma sa l-inqas ħabba, given that it is coming out of the same pocket?  Is it worth it?  B'daqshekk ma rridx infisser li s-sitwazzjoni tkun tali li jibda jsir hekk biex dak li jkun - kif quite rightly l-Onor. Sant pointed out -  jakkwista iktar fondi milli hemm meħtieġ.  

  ONOR. AUSTIN GATT:  Rigward il-mistoqsija tas-Sur Portelli naħseb li mhux vale la pena li toqgħod tagħmel dan l-eżerċizzju  kull darba għal kull biċċa proġett, pero’ li, kif qal ukoll l-awditur, isir audit partikolari fuq proġett jew żewġ proġetti fis-sena - jara kemm l-awditur - biex jaraw jekk il-variances humiex daqshekk kbar jew le, naħseb li jkun tajjeb għaliex b’hekk almenu wieħed ikollu benchmark u għal quddiem ikun jista’ jgħid jekk hemmx bżonn li ssir ta’ spiss jew anqas ta’ spiss u joħorġu ċerti regoli.  Jiġifieri jien ma naħsibx li s-sistema per se hija daqshekk ħażina anzi intendi biex ngħid li l-konklużjoni tispiċċa, forsi bħalma qal is-Sur Portelli preċedentement, li l-varjazzjonijet u d-diskrepanzi tant ikunu żgħar li aktar tkun qed taħli ħin u riżorsi biex tiċċekkjahom dejjem u kullimkien.  Pero’ li jkun hemm a one off audit biex wieħed jistabbilixxi ċerti benchmarks naħseb li tkun ħaġa utli ħafna. 

  THE CHAIRMAN:  L-Onor. Hyzler.

  ONOR. GEORGE M. HYZLER:  Sur President, jiena nixtieq inserraħ rasi li għandna l-għodda li biha nistgħu nidentifikaw diskrepanzi kbar li jistgħu jeżistu ħalli mbagħad fil-Parlament, meta ma jkunx hemm it-tekniċi, noqogħdu niddiskutu min-naħa għall-oħra tal-Kamra dwar jekk il-gvern għamilx il-planning tajjeb, ħasibx biex jalloka l-flus korrettement, jekk le għaliex le u noqogħdu nitgħajru minn naħa għall-oħra tal-Kamra kif normalment  nagħmlu.  Pero' jekk m'hemm l-ebda raġuni oħra għaliex wieħed għandu jixgħel ir-red light, jekk is-sistema tissodisfa lit-tekniċi u aħna għandna biżżejjed għodda biex nidentifikaw dawk id-diskrepanzi, allura dik hija s-sistema u fin-nuqqas ta' proposta konkreta ...  Għaliex fl-aħħar mill-aħħar, kif qed jiġi spjegat, jekk at planning stage il-vot għal ċertu proġett ikun ġie under budgeted, sooner or later se tinduna bih għaliex ovvjament jew ix-xogħol ma jitkompliex jew inkella ikollok tieħu minn x'imkien ieħor.  ll-kutra hija qasira; jekk se tieħdu minn x'imkien ieħor se tinkixef.  Issa jekk m'għandniex biżżejjed għodda biex nidentifikaw id-diskrepanzi kbar li jista’ jkun hemm, allura fair enough,  ejja nixgħelu l-bozza l-ħamra u naraw x'nistgħu nirranġaw, pero' frankament milli qed nifhem hemm biżżejjed bozoz ħomor li jixgħelu u skond il-personnel tal-finanzi u naturalment anke skond l-awditur, ma jidhirx li hemm x'jagħti lok għall-alarm.  Ovvjament is-sistemi dejjem jistgħu jitranġaw voldieri wieħed għandu joqgħod attent iżjed meta jippjana l-proġetti.  Nafu b'ħafna proġetti li għal diversi raġunijiet il-cost tagħhom jisplodi, imma normalment dan ma jkunx ġej min-naħa tal-ministeru tal-finanzi imma minn x’imkien ieħor. Jiġifieri fl-aħħar mill-aħħar trid toqgħod attent fil-planning stage. Jekk hemm x’jindikalna fejn l-affarijiet ikunu marru żmerċ allura għandna nkunu sodisfatti, fis-sens li nistgħu imbagħad noqogħdu niddiskutu għaliex morna żmerċ fil-livell tal-Parlament li huwa l-forum fejn jivvota l-flus in the first place.  Għaliex jekk fil-Parlament iddeċidejna li nagħmlu marina x'imkien u vvotajna “tant” miljuni għal dak l-iskop imbagħad dawn it-“tant” miljuni irdoppjaw, għandna noqogħdu niddiskutu għaliex irdoppjaw.  L-aqwa li meta niftħu l-accounts nindunaw  li  rdoppjaw.  Jekk min-naħa l-oħra l-mekkaniżmu huwa tali li dawk il-figuri jinħbew, allura għandu raġun il-Kap ta' l-Oppożizzjoni jgħid li rridu naraw x'se nagħmlu fuqha, pero' jekk mhumiex jinħbew, skużawni imma allura m'iniex qed nifhem l-argument. 

  THE CHAIRMAN:  L-Onor. Sant.

  ONOR. ALFRED SANT:  For the record u mhux biex inkun polemikuż, Sur President, irrid ngħid li ma naqbilx ma' l-Onor. Hyzler li m'għandniex għalfejn ninkwetaw fuq din il-kwestjoni.  Naħseb li huwa suġġett ta' l-akbar importanza għaliex jirrelata ma' l-accountability stretta u mal-kontroll, mhux biss minn wara biex tkun taf li sar żball, imma minn qabel biex tkun taf li l-affarijiet mexjin tajjeb.

  THE CHAIRMAN:  Is-Sur Grech.

  IS-SUR VINCE GRECH:  L-ewwel saret riferenza għall-internal auditors li hawn mal-gvern.  Nixtieq ngħid li bħalissa hawn minn 10 sa 12  across government, jiġifieri we have just started u barra minn hekk, mhux kollha qed jagħmlu  xogħol  ta' internal auditing.  Irrid ngħid ukoll li l-internal auditors ma jirrapportawx lill-finanzi imma jirrapportaw lill-permanent secretary ta’ fejn ikunu qegħdin jaħdmu.  L-assignments jingħataw mill-permanent secretary tal-ministeru responsabbli.

  ONOR. ALFRED SANT:  L-idea inizjali fl-1991/1992 kienet li dawn jirrapportaw lill-finanzi.

  IS-SUR VINCE GRECH:  Forsi qed tirriferi għall-accounting officers?

  ONOR. ALFRED SANT:  Imma dawn kellhom iservu bħala internal auditors ukoll.

  IS-SUR VINCE GRECH:  Qatt ma kienet intenzjonata li l-internal auditors jirrapportaw lill-finanzi; jistgħu b'xi mod jingħataw xi assignments mill-finanzi through the permanent secretary, pero' dawn jirrapportaw dejjem lill-permanent secretary tagħhom.

  ONOR. ALFRED SANT:  L-impressjoni tiegħi kienet li ma kenux  aċċettati mill-kultura tad-dipartimenti għaliex kienu meqjusa bħala snoops tal-ministeru tal-finanzi.  Mhux hekk kienet l-istorja?

  THE CHAIRMAN:  L-awditur għandu osservazzjonijiet x’jagħmel fuq dan is-set up ta' l-internal audit?

  IS-SUR JOSEPH G. GALEA:  Se jkolli nikxef il-karti.  Bħalissa qed nagħmlu survey fuq l-internal audit structure li hemm mal-gvern.  Għamilna questionaire u minnu ħarġu ċerti pointers, fosthom li hemm bżonn li dawn jissodaw.  Aħna min-naħa tagħna nqisu li l-internal auditors huma importanti ħafna għaliex huma the men on site li għandhom ikunu tool f'idejn il-management ħalli malli jiltaqgħu ma' xi ħaġa che non va ma joqogħdux jistennew lill-outside auditor jiġi meta l-biċċa tkun saret u għaddiet imma jaqbduha huma minnufih.  Kien hemm min kien qed jgħid li l-internal auditors għandhom ikunu taħt l-uffiċċju ta’ l-awditur, pero’ jien ħassejt li m'għandix neħodha taħt il-patroċinju ta’ l-uffiċċju tiegħi għaliex dik hija tool tal-management u allura jrid jużaha l-management.  L-internal auditor  jirrapporta lill-management u jiġbidlu l-attenzjoni mill-ewwel meta jkun hemm xi ħaġa li tkun se tiżvijja mill-financial regulations, mill-policy guidelines u mill-expenditure aktar milli kien hemm ivvotat.  

  Rigward l-aspettattiva ta' l-internal auditors irrid ngħid li qed insibuhom effettivi ħafna għaliex jekk, per eżempju, ikun hemm indikazzjoni li se ssir expenditure mhux flokha, dawn mal-ewwel jirrapportaw lill-management u jgħidulu biex jieħu  corrective action għaliex il-financial regulations u l-policy guidelines ma jkunux qed ireġu.  Allura aħna nsostnu li iva, l-internal auditors għandhom jissaħħu għaliex barra li jagħtu ħafna għajnuna lill-management, lill-outside auditor  jippreparawlu ħafna xogħol.  Per eżempju, f'pajjiżi oħra l-internal auditors jgħaddu r-rapporti tagħhom anke lill-outside auditor biex ikun jista’ jara jekk qabiżx xi livelli waqt l-audit trail u anke biex jurih il-problemi li jkun identifika.  L-internal auditor jeżamina dawn il-problemi imbagħad jidħol fihom l-outside auditor. Jekk it-tnejn ikunu kuntenti bix-xogħol tagħhom, allura l-istorja tieqaf hemmhekk pero' insostni li l-internal auditors għandhom funzjoni importanti.  Hawnhekk xtaqt li nagħmel daqsxejn ta’ parentesi.  L-Onor. Sant kien qed jirriferi għal meta kellna sistema ta' accounting officers.  Dawn kienu jirrapportaw lill-ministeru tal-finanzi - qed ngħid hekk għaliex dak iż-żmien jien kont hemmhekk - filwaqt li l-internal auditors jirrapportaw direct to management u bħalissa qegħdin mal-permanent secretaries ta' kull ministeru.

  THE CHAIRMAN:  Hawn xi aspetti oħra li jikkonċernaw il-finanzi li xtaqtu tqajmu?  

  L-Onor. Mangion.

  ONOR. CHARLES MANGION:  Mr Chairman, xtaqt nagħmel l-aħħar mistoqsija lis-Sur Portelli.  Peress li inti għidt li bħala ministeru tal-finanzi tieħdu ħsieb li s-somma vvotata ma tinqabiżx, fid-dawl ta’ proġett li jkun stmat li se jiġi jiswa Lm1 miljun u minflok jiġi jiswa Lm1.2 miljun, jista' d-dipartiment iħallas il-Lm1 miljun dik is-sena u l-Lm200,000 iħallashom is-sena ta' wara? Meta jiġri hekk, jiġifieri proġett jaqbeż l-istima oriġinali, x'tip ta' kontroll jew audit isir mid-dipartiment  stess jew inkella mill-finanzi?

  THE CHAIRMAN:  Is-Sur Portelli.

  IS-SUR JOSEPH PORTELLI:  Meta għidt li l-funzjoni tal-finanzi hija li tara li l-vot ma jinqabiżx ma ridtx infisser li dak biss isir.  Aħna naraw ukoll li ma jitħallsux spejjeż żejda minn xi vot ieħor, jiġifieri li l-flus joħorġu mill-vot li għandhom joħorġu.  Dwar jekk meta l-ispiża tal-proġett taqbeż l-istima jistgħux dawn jitħallsu s-sena ta’ wara, ir-risposta hija le, ma jistax isir hekk; irid dejjem l-ewwelnett jiġġustifika dik iż-żieda fl-ispiża tal-kuntratt, imbagħad jekk ikollu, jew jieħu l-flus unexpended minn xi ħaġa biex jagħmel tajjeb għaliha, jew inkella jitlob fondi supplimentari.

  ONOR. CHARLES MANGION:  Imma jista' jiddefferixxi l-pagament għas-sena ta' wara?

  IS-SUR JOSEPH PORTELLI:  Jista’ jagħmel hekk biss minħabba l-bżonn, jew għaliex ma tlestiex ix-xogħol jew għal xi ħaġa oħra simili imma mhux biex l-ammont li jkun ġie jiswa iktar il-proġett ikun jista' jieħdu minn provision extra mis-sena ta' wara.  Xorta waħda jrid jiġġustifika dik iż-żieda u jkun irid jiġi vvotat dak l-ammont ad hoc.

  ONOR. CHARLES MANGION:  Jiġifieri jkun hemm monitoring min-naħa tal-ministeru tal-finanzi?

  IS-SUR JOSEPH PORTELLI:  Iva.

  THE CHAIRMAN:  Iżjed kummenti?  L-Onor. Sant.

  ONOR. ALFRED SANT:  Sur President, bil-permess tiegħek nixtieq naqbad fuq suġġett ieħor, ix-shortfall in ordinary revenue, u nistaqsi kif per eżempju jsiru ċerti estimates, b'riferenza partikolari għall-estimates fejn kien hemm shortfall.  Qed nirriferi per eżempju għall-vot ta' l-inland revenue (income tax)  fl-1996 fejn l-istima kienet ta' Lm100 miljun u the out-turn kien ta' Lm93 miljun.  Id-dipartiment innifsu fuq liema bażi jkun ħadem dik l-istima?

  THE CHAIRMAN:  Is-Sur Portelli.

  IS-SUR JOSEPH PORTELLI:  Fuq livell ġenerali nista' ngħid li d-dipartiment ikun ħadem dik l-istima abbażi tal-liġijiet li jkollu in vigore dak il-ħin, il-potential performance tad-dipartiment tiegħu, jistax joħroġ l-assessments kollha dik is-sena u l-ammont li dan il-potenzjal jista' jirrendi.  Pero' jekk matul is-sena jsir xi tibdil,  jew fil-leġislazzjoni, jew fil-policy jew fir-ritmu li jinħarġu l-kontijiet, dan jista' jkollu effett 'il fuq jew 'l isfel fir-revenue.  Naħseb li dwar dan is-Sur Galea Musu’ jista’ jagħtina rendikont aħjar. 

  ONOR. ALFRED SANT:  Sur President, nixtieq li mmorru b'mod partikolari fuq l-inland revenue għaliex f'dak il-każ nitkellmu ħafna fuq l-arretrati - f’dan il-każ il-leġislazzjoni ma naħsibx li nbidlet b'mod daqstant spettakolari - u qed naraw shortfall minn Lm100 miljun għal Lm93 miljun u ċertament naħseb li hemm bżonn ta' spjega għal dan.

  THE CHAIRMAN:  Is-Sur Galea Musu'.

  IS-SUR JOSEPH GALEA MUSU' (Kummissarju tat-Taxxi Nterni):  Jiena naqbel ma' dak li qal is-Sur Portelli dwar kif isiru l-projections fil-bidu tas-sena.  Fil-fatt aħna naqsmu r-revenue li għandu jidħol taħt kategoriji differenti bħal  FSS, PT, Settlement tax u s-sources l-oħra kollha tar-revenue u fuq il-bażi kemm tax-xogħol li nkunu għamilna s-sena ta' qabel kif ukoll ix-xogħol li jkun ipproġettat għal dik is-sena, naslu għall-istima.  F'dan il-każ partikolari - qed nitkellmu fuq l-1996 - kellna l-famuża “dikjarazzjoni spontanja” li aħna ħsibna li ħafna min-nies kienu se jaċċettaw - almenu aħna hekk xtaqna ħalli neħilsu minn dak il-backlog ta' objections li kellna għaliex biha wieħed kien jagħmel a clean slate u konna nkunu anke nistgħu nidentifikaw il-pożizzjoni ta' l-arretrati - imma fil-fatt  sfortunatament ftit nies aċċettaw li jidħlu għaliha.  Dawk il-Lm100 miljun kien ibbażat proprju fuq stima li għamilna li se ndaħlu minn din id-“dikjarazzjoni spontanja”.

  ONOR. ALFRED SANT:  Iva, imma bir-rispett kollu, l-estimates li għamiltu fl-1996 kien kważi spot on ma' l-actual ta' l-1995.  Jiġifieri int qed tgħidli li bl-iskema li daħħaltu naqas ir-revenue minflok żdied?  Għaliex jekk tħares lejn l-actual revenue fl-1995 tara li hemm Lm99.7 miljun u intom, quite prudently, stmajtu Lm100 miljun, jiġifieri żammejtu fuq l-istess livell u xorta kellhom shortfall ta' 7%.  Dan bilfors li rriżulta minn xi ħaġa.  Jiġifieri what you’re saying hu li l-iskema li daħħaltu kienet counter productive?  

  IS-SUR JOSEPH GALEA MUSU':  Irrid insib id-data eżatta ta' meta nbiddlu t-thresholds.

  ONOR. ALFRED SANT:  It-thresholds inbiddlu fl-1995 mad-dħul tal-VAT mhux fl-1996.

  IS-SUR JOSEPH GALEA MUSU':  Le, inbiddlu meta daħlet il-FSS fl-1996.  Fil-fatt konna ġegħelna lill-employers kollha jnaqqsu 1% mill-PAYE.

  ONOR. ALFRED SANT:  Imma intom kontu tafu li se jiġri hekk!

  IS-SUR JOSEPH GALEA MUSU':  Konna nafu biha imma ma konniex nafu li ġejja f'nofs is-sena għaliex fil-fatt daħlet f'nofs Lulju u ħawditilna l-istimi kollha li kellna.

  ONOR. ALFRED SANT:  Imma b'mod tekniku x'ġara eżatt allura?  L-estimi tagħkom kien spot on, budget 1996 with actual 1995.  Meta saret l-istima tal-Lm100 miljun kontu diġa' tafu li l-iskema se tinbidel.  Mhux hekk?

  IS-SUR VINCE GRECH:  Imma ġew riveduti r-rati u allura għalhekk saret  stima inqas minn dak li kien daħal fl-1995.

  ONOR. ALFRED SANT:  Le saret l-istess stima. 

  IS-SUR VINCE GRECH:  Fil-Lm100 miljun ta' l-1996 hemm imdaħħla Lm10 miljun stima li l-Kummissarju tat-Taxxi Interni kien qed jaħseb li se jdaħħal mill-ispontaneous declaration u kulma daħlu fil-fatt kienu biss Lm2 miljun.

  ONOR. ALFRED SANT:  Jiġifieri qed tgħid li l-iskema kienet counter productive, jiġifieri li minflok daħlu l-flus, naqsu l-flus?

  IS-SUR JOSEPH GALEA MUSU':  Le, kien hemm żewġ affarijiet; it-thresholds li minħabba fihom naqqasna l-persentaġġ mill-PAYE u kien hemm din tan-NITS. Barra minn hekk, fil-budgeting tagħna aħna konna dejjem ninkludu dak l-ammont li kien dovut mid-drydocks u dak kien dejjem jitħallas ...  

  ONOR. ALFRED SANT:  Il-mistoqsija tiegħi hija minn fejn ġie x-shortfall għat-Lm93 miljun mill-Lm100 miljun li kontu stmajtu. 

  IS-SUR JOSEPH GALEA MUSU':   Ix-shortfall ġie l-ewwelnett għaliex kien hemm kumpanniji parastatali - dwar dan kien hemm anke parliamentary question - li dik is-sena rrapportaw losses u ma ħallsux it-taxxi li aħna konna diġa’ stmajna li se ndaħħlu. 

  ONOR. ALFRED SANT:  Liema kienu l-corporations?

  IS-SUR JOSEPH GALEA MUSU':  L-Enemalta Corporation u l-Airmalta.  Barra minn hekk kien hemm anke nuqqas ta' provisional tax fil-banek, pero' dwar dan m'iniex ċert.

  ONOR. ALFRED SANT:  Il-banek ukoll?

  IS-SUR JOSEPH GALEA MUSU':  Le, dawn m’għamlux losses imma kellhom a  reduced profit.

  THE CHAIRMAN:  L-Onor. Austin Gatt.

  ONOR. AUSTIN GATT:  Forsi nista' nitfa' naqra dawl fuq il-problema li qajjem il-Kap ta' l-Oppożizzjoni.  F'paġa 117 jidher li l-awditur qed jgħid li fl-accounts ta' l-1995 hemm murija Lm11.5 miljun li kienu due fl-1995 imma li ġew irċevuti fl-1996, mentri fl-accounts ta' l-1996 din tbiddlet u dak li d-dipartiment irċeva fl-1997, għalkemm due fl-1996 ma ġiex muri hekk.    Fil-fatt hemm imniżżel hekk:

"Revenue collected during 1996 was also effected, to some extent, by a change in procedure.

In previous years a Special Advance was made and a Below-the-Line Account was opened for the reimbursement of Revenue in the proper financial year.  In December, all revenue due for that current year but not received in time (cheques in Post, Dividends, Foreign Grants and Loans) was passed to revenue by debiting the Below-the-Line Account.  When the actual revenue was received this was used to repay the Special Advance by crediting the Below-the-Line Account.

At the end of Financial Year 1996 this procedure was not followed and revenue due in 1996 but received after 31 December, 1996 was credited to Revenue for 1997.". 

  IS-SUR VINCE GRECH:  Hemmhekk ir-rapport m’huwiex qed jitkellem dwar l-income tax.  Jien naħseb li fl-estimi ta' l-1996 il-kummissarju tat-taxxi nterni żamm baxx as against the actual ta' l-1995 minħabba  ...

  ONOR. ALFRED SANT:  Imma xorta he overshot.  Jiġifieri għalkemm kien prudenti ħafna fl-estimi li għamel - Lm100 miljun fuq Lm98.7 miljun - xorta ma daħħalx dak li stima.

  IS-SUR VINCE GRECH:  Waħda mir-raġunijiet għal dan kienet l-ispontaneous declaration li kien qed jiġi stmat li se ddaħħal Lm10 miljun u minflok daħħlet Lm2 miljun.  Dan apparti n-nuqqas ta' input li kien hemm mill-korporazzjonijiet.

  ONOR. ALFRED SANT:  Jiġifieri dawn kienu l-Enemalta Corporation u l-Airmalta, hux hekk?

  IS-SUR JOSEPH GALEA MUSU':  Imma l-Airmalta kellha ħafna dipprezzament mix-xiri ta' l-ajruplani allura ovvjament kien hemm profitt u ma kienx provisional tax due.

  THE CHAIRMAN:  Iktar kummenti?  L-Onor. Sant.

  ONOR. ALFRED SANT:  Jekk tippermettili, Sur President, xtaqt immur issa fuq item ieħor tar-revenue, il-VAT.  Hawnhekk għandna l-istess problema, Sur Portelli, għandna stima ta' Lm110 miljun u actual revenue ta' Lm78.6 miljun.  L-ewwel mistoqsija tiegħi hija fuq liema bażi saret  l-istima minn Lm78.1 miljun għal Lm110 miljun.  

  THE CHAIRMAN:  Is-Sur Portelli.

  IS-SUR JOSEPH PORTELLI:  L-istima bażika saret mill-uffiċċju tal-VAT u saret abbażi tal-performance tal-VAT fl-ewwel sena.  Fl-ewwel sena, kif naraw fir-return ta' l-1995, kien hemm revenue ħafna iktar milli kien hemm proġettat u dan ġie attribwit għall-mod effettiv kif taħdem il-VAT u allura wieħed assuma li se jkun hemm a repeat performance fis-sena ta' wara.  Madankollu d-dipartiment xorta waħda ħass li ma kellux jagħmel stima daqshekk għolja, pero' l-finanzi deherilhom mod ieħor għaliex ovvjament kienu jafu x'miżuri se jittieħdu u forsi fil-livell tad-dipartiment, almenu jien, ma konniex nafu bihom u allura l-istima ġiet miżjuda xi naqra.

  ONOR. ALFRED SANT:  Tista' jekk jogħġbok tgħidilna x'kienet l-istima tad-dipartiment?

  IS-SUR JOSEPH PORTELLI:  Wara dan iż-żmien jiddispjaċini ngħid li ma niftakarx kemm kienet.

  ONOR. ALFRED SANT:  Imma kienet inqas jew aktar minn Lm110 miljun?

  IS-SUR JOSEPH PORTELLI:  Kienet xi ftit aktar minn dak li kien daħal fl-1995.     Id-dipartiment qatt ma pproġetta li se jdaħħal dawk il-Lm110  miljun.

  ONOR. ALFRED SANT:  Jiġifieri d-dipartiment ipproġetta li se jdaħħal inqas minn Lm110 miljun?  

  IS-SUR JOSEPH PORTELLI:  Iva.

  ONOR. ALFRED SANT:  X'kienet ir-rate of growth li kien qed jassumi d-dipartiment fuq l-istima tal-VAT?

  IS-SUR JOSEPH PORTELLI:  Dak iż-żmien kien għadu kmieni wisq biex wieħed jipproġetta rate of growth.  Veru li wieħed seta' jagħmel estimu fuq l-increase fil-GDP pero' at that stage m'għamilnihx b'dak il-mod,  pjuttost konna aktar interessati li niġbru statistics li mbagħad minn fuqhom wieħed kien ikun jista' jipproġetta.  Min-naħa tiegħi nista' ngħid li l-estimu kont ibbażajtu, l-ewwelnett fuq l-esperjenza antika li kelli u anke fuq il-ftit esperjenza li kelli fuq il-performance tal-VAT.  Fil-fatt jiena kont kunfidenti li b'ċerti miżuri fejn kien jidher li kien qed isir abbuż flagrante stajna b'dawn l-assessments ...  Fil-fatt ħriġna partita assessments fuq settur sħiħ li konna nafu li ma jistax ikun li wara perijodu sħiħ ta' VAT kienu se jibqgħu jikklejmjaw ir-refunds.  Ħasbu li it's a free meal!

  ONOR. ALFRED SANT:  Il-każ l-ironmongers.  Imma dan ġara wara dawn l-estimates.  Hux veru?

  IS-SUR JOSEPH PORTELLI:  Fl-1996.

  ONOR. ALFRED SANT:  Iva, imma l-estimates saru fl-1995.  Allura l-mistoqsija tiegħi tibqa' l-istess waħda jekk jogħġbok.  Jekk qed nifhem tajjeb id-dipartiment għamel stima għall-VAT ta' l-1996 li kienet anqas minn Lm110 miljun u kien il-ministeru tal-finanzi li tellagħha għal Lm110 miljun.  Din hija prattika li tiġri s-soltu, li dipartiment jagħmel stima u l-ministeru jgħolliha?

  IS-SUR JOSEPH PORTELLI:  Jekk il-ministeru tal-finanzi jkun jaf li hemm xi ħaġa in the pipeline, jgħolli daqsxejn l-istima bin-knowledge li jkollu u li d-dipartiment ma jkollux.

  ONOR. ALFRED SANT:  Din ġrat f'każi oħra?

  IS-SUR JOSEPH PORTELLI:  Ma neskludix li ġrat xi drabi oħra.

  ONOR. ALFRED SANT:  Per eżempju fis-CET għal din is-sena ġrat?

  IS-SUR JOSEPH PORTELLI:  Le, ma jidhirlix.

  ONOR. ALFRED SANT:  Jiġifieri d-dipartiment għamel stima u l-ministeru aċċetta l-istima tad-dipartiment?  Jew il-ministeru għolla l-istima tad-dipartiment?

  IS-SUR JOSEPH PORTELLI:  Mill-memorja tiegħi u mill-karti li kont rajt nista' ngħid li d-dipartiment kien mexa fuq il-figuri li ta d-dipartiment u ħa the middle line, la ħa l-maximum u lanqas ħa l-minimum.  B'daqshekk ma neskludix li seta' kien hemm misunderstanding u r-revenue mir-refund fuq l-istocks daħal fl-equation, pero' definittivament ma morniex fuq l-ogħla figura.

  ONOR. ALFRED SANT:  Rigward l-istima tal-VAT għall-1996, għamilha min għamilha, dik hija gross jew net?  

  IS-SUR JOSEPH PORTELLI:  Hija net of refunds.

  ONOR. ALFRED SANT:  Allura r-refunds kemm huma persentaġġ ta' dik il-figura?  Għandek amment roughly.

  IS-SUR JOSEPH PORTELLI:  Le, għaliex aħna naslu għall-figura mill-GDP, ma noqogħdux naraw kemm se jittieħdu refunds.  Aħna naraw il-potenzjal tat-tax base, nagħmlu l-allowances għal min hu exempt, exempt with credit and all the rest, imbagħad minn hemmhekk toħroġ l-istima.

  ONOR. ALFRED SANT:  Jiġifieri fil-każ ta' l-1996, l-istima għall-VAT qiegħda tinħadem bħala persentaġġ tal-GDP?  Qed nifhem tajjeb jien?

  IS-SUR JOSEPH PORTELLI:  Le, mhux bħala persentaġġ; mill-GDP joħroġ it-tax base skond dak li hu taxxabbli u skond dak li hu eżentat u joħroġ in-net amount taxable.  Jekk minn GDP ta' Lm1.5 biljun jibqagħlek tax base ta' Lm0.5 miljun, tara kemm minnu huwa taxxabbli bil-15%, tara kemm minnu huwa taxxabbli bil-5% u toħroġ il-figura netta.  Ir-refund m'hu xejn ħlief prepayment li tkun erġajt tajtu lura, jiġifieri tkun ġbart iktar in the first stage imbagħad in-net amount joħroġ waħdu.

  ONOR. ALFRED SANT:  Imma allura l-istima m'hijiex hands on fis-sens li meta tkellimna fuq l-income tax, rajna d-dħul tas-sena li għaddiet u għamilna an increase fuqu percentage wise, jiġifieri roughly hija hands on bureaucratically established.  Fil-każ tal-VAT qed tinħadem differenti?

  IS-SUR JOSEPH PORTELLI:  Il-VAT tinħadem fuq it-tax base.

  ONOR. ALFRED SANT:  Imma allura qed tgħidli li d-dipartiment ħadimha fuq ċerta bażi u l-ministeru ħadimha fuq bażi differenti?

  IS-SUR JOSEPH PORTELLI:  L-ewwel darba wkoll fuq it-tax base inħadmet.  Din kienet inħadmet mill-IMF years before; niftakar li kont għadni d-dwana  meta l-IMF kienet urietna x'kien se jkun il-potenzjal tal-VAT.  Mingħalija dak iż-żmien l-ammont lanqas kien jeċċedi l-Lm50 miljun, but this goes back to early nineties.  Meta imbagħad fl-1995 reġgħet saret stima ta' kemm se jkun it-tax base, we were surprised by an unanticipated  bigger return.
  ONOR. ALFRED SANT:  Issa kif takkonta għall-fatt li kien hemm dik ix-shortfall bejn il-Lm110 miljun u l-Lm78.6 miljun?  Issa qed nitkellmu fuq l-actual ta' l-1996.

  IS-SUR JOSEPH PORTELLI:  Ir-raġuni għalfejn din il-figura kienet żdiedet għal Lm110 miljun ma nafiex, pero' deherli li minn Novembru - meta sar il-budget - għal Jannar kien se jkun daqsxejn diffiċli biex f'daqqa waħda żżid ir-revenue by nearly 40% each month.  Jiġifieri biex minn average ta' Lm7.5 miljun kull xahar, ittellgħu għal Lm9 miljun hija daqsxejn iebsa.  Fil-fatt meta ħriġt dawk l-assessments kollha, ir-riżultat kien ta' madwar Lm0.25 miljun f'xahar, aħseb u ara kemm trid toħroġ iktar u kemm trid tagħmel iktar enforcement biex iddaħħal Lm2.5 miljun!  Jien naħseb li parti mill-ottimiżmu kien ġej mill-general performance tal-VAT, pero' ma nistax inkun preċiż fuqha.

  ONOR. ALFRED SANT:  Min-naħa l-oħra jekk wieħed iħares lejn l-actual out-turn tal-VAT ta' l-1996 vis-a-vis l-1995 jara li basically they're level pegging.  Kien hemm xi raġuni għal dan?

  IS-SUR JOSEPH PORTELLI:  L-1996 kienet sena ta' taqlib u naħseb li bl-attivitajiet li saru - l-elezzjoni u l-ftit opposition li baqgħet minn ċerti kwartieri - seta' ġie effettwat ir-revenue.   

  ONOR. ALFRED SANT:  U żammew l-istabbilta' minn Lm78.1 miljun  għal Lm78.6 miljun.

  IS-SUR JOSEPH PORTELLI:  Seta' kellhom influwenza.  

  ONOR. ALFRED SANT:  F'dak li għandu x'jaqsam ma' enforcement bqajtu bl-istess apparat bejn l-1995 u l-1996, jew żdied?

  IS-SUR JOSEPH PORTELLI:  I would say li żdied.  In-nies tal-VAT bdew jieħdu l-esperjenza u bdejna nużaw techniques fejn f'ċerti każi dawn kienu jmorru u joqogħdu jumejn ħdejn min jopera l-cash register ħalli jaraw ir-ratio ta' non taxable goods ma' taxable goods.  Minn dan sibna li kien hemm an average  10% evasion.  Jiġifieri dawk techniques li bdejna nużawhom fl-1996.

  ONOR. ALFRED SANT:  Naħseb li l-figura ta' 10% kont happy biha inti?

  IS-SUR JOSEPH PORTELLI:  Kont happy għaliex rajt potenzjal ieħor u rajt li s-sistema se tkun effettiva fis-sens li għandek a free hand biex tmur tara x'qed jiġri u tara li qed jintużaw is-sistemi ta' cash registers, pero' ma kontx happy bl-evasion li kienet u għadha qed issir.

  THE CHAIRMAN:  Hawn iżjed kummenti?  L-Onor.  Gatt.

  ONOR. AUSTIN GATT:  Sur Portelli, s'issa għidtilna li l-istima li għamiltu fl-1994 għall-1995 kienet konservattiva ħdejn dak li rriżulta fl-1995, fis-sens li kontu sorpriżi bil-flus li daħlu  fl-1995. Għandek amment kemm kienet bejn wieħed u ieħor din l-istima?  

  IS-SUR JOSEPH PORTELLI:   Lm62.3 miljun.

  ONOR. AUSTIN GATT:  Jekk fhimtek sew int għidt li t-Lm62.3 miljun kienu based fuq analisi li għamilu ta' l-informazzjoni li kellkom tat-tax base eżistenti. Allura  għaliex tattribwixxi d-differenza bejn it-Lm62.3 miljun u t-Lm78.6 miljun li fil-fatt daħlu? 

  IS-SUR JOSEPH PORTELLI:  Dak iż-żmien ma kellniex l-istatistics li imbagħad bdejna nakkwistaw taħt il-VAT.  Huwa veru li working on GDP is very indicative, pero' l-fatt li kellna GDP li ma kienx ta' dik is-sena u anke li t-tekniċi ma kienux għadhom jafu ċerti fatturi kif jimmodifikawhom, x'moderaters iridu jużaw fiha u dan kollu, naħseb li setgħu taw lok għal dik id-diskrepanza.

  ONOR. AUSTIN GATT:  Inti għidt ukoll li ma kellkomx l-istatistika li mbagħad beda jkollkom permezz tal-VAT.  Tista' tispjega ftit aħjar x'kien l-effett tal-VAT f'dan is-sens?

  IS-SUR JOSEPH PORTELLI:  Meta qed ngħid statistika rrid infisser li lanqas biss kellna idea ċara ta' kemm nies suppost kienu qed jirreġistraw għall-VAT u fil-fatt ma kenux qed jagħmlu hekk.  Fil-fatt l-ewwel darba ma konniex għamilna threshold proprju għalhekk, to count noses, biex naraw eżattament il-potenzjal ta' Malta x'inhu.  Fl-ewwel xahrejn tar-registration ir-riżultat kien fqir għaliex kienu daħlu biss madwar 18,000 registration, pero' malli ndunaw li mingħajr VAT No. kienu qed jitilfu ċ-ċans li jaħdmu ma' ditti stabbiliti, kollha bdew ġejjin flocking to register.  Dawn sabu li kellhom jiġu jirreġistraw biex jieħdu l-VAT No. ħalli jkunu jistgħu jagħtu tax invoice lid-ditti.  Biex jagħmlu hekk, dawn kellhom ma jibqgħux jirreġistraw u fil-fatt kien hemm nuqqas ta' madwar 1,000 persuna minn fuq l-unemployment register li jiena ngħid li they were smoked out permezz tal-VAT.  

  ONOR. AUSTIN GATT:  Jiġifieri l-VAT serviet biex għall-ewwel darba f'pajjiżna jkollna stampa ċara -  jew kemm jista' jkun viċin għall-verita' - dwar  kemm nies verament qegħdin jaħdmu, f'liema settur u kemm għandek fil-kampijiet differenti, u serviet ukoll biex ċerti nies li kienu qegħdin jirreġistraw bħala unemployed, bdew jiġu reġistrati bħala nies li qed jaħdmu.  Tiftakar kemm kienu bejn wieħed u ieħor?

  IS-SUR JOSEPH PORTELLI:  Kien hemm madwar 1,000 żgur.

  ONOR. AUSTIN GATT:  Li kienu reġistrati bħala unemployed u f'daqqa waħda ħadu VAT No.

  IS-SUR JOSEPH PORTELLI:  L-unemployment figure naqset - għalija b'mod inexplicably -  by at least 1,000.  Ir-raġuni għal dan nattribwiha għal-fatt li ma kellhomx option ħlief li joħorġu.

  ONOR. AUSTIN GATT:  Jiġifieri int qed tgħidilna li l-VAT - going back to 1995 - kienet an effective tool mhux biss biex bnejna statistika imma anke biex bdejna verament l-enforzar għall-ġbir ta' taxxi.

  IS-SUR JOSEPH PORTELLI: Fil-fatt l-ammont ta' thresholds li ngħataw kemm fis-CET kif ukoll issa, huwa kkalkolat abbażi ta' l-istatistics li bnejna f'dawk l-ewwel sentejn.

  ONOR. AUSTIN GATT:  Jiġifieri fl-ewwel sena tal-VAT mhux biss kellek l-added benefit li qed iddaħħal taxxa li qabel ma kenitx dikjarata, imma kellek anke -  fil-każ ta' dawk li ma baqgħux jidhru bħala unemployed -  aktar dħul ġej mill-fatt li ma tħallasx l-unemployment benefit lil dawn l-1,000 ruħ u kien hemm anke l-ġbir tal-bolla - għalkemm dan ma jiġix rreġistrat bħala VAT revenue.

  IS-SUR JOSEPH PORTELLI:  Jekk l-unemployment figure naqset minħabba f'hekk, allura iva, kellha l-multiplier effect elsewhere.  

  ONOR. AUSTIN GATT:  Issa allura meta intom bħala dipartiment, towards the end of 1995 ġejtu biex tagħmlu l-estimi għall-1996, il-bażi li ħadtu kienet il-bażi konservattiva tal-GDP biss jew ħadtu into consideration ukoll dan l-effett straordinarju li kien hemm?

  IS-SUR JOSEPH PORTELLI:  Ħadna l-performance overall tal-VAT għal dik is-sena.  Issa hawnhekk wieħed irid iżomm quddiem għajnejh li l-1995 kellha tliet  xhur nieqsa.

  ONOR. AUSTIN GATT:  Jiġifieri t-Lm78 miljun jirrappreżentaw nine months income.

  IS-SUR JOSEPH PORTELLI:  Le, it-Lm78 miljun li pproġettajna għall-1996  kienet ta' 12 months for the following year.

  ONOR. AUSTIN GATT:   Sur Portelli, inti qed tgħid li l-income kien ta' disa' xhur.  

  IS-SUR JOSEPH PORTELLI:  L-income proġettat għall-1995 kien ta' Lm62 miljun.

  ONOR. AUSTIN GATT:  Allura l-income li kien hemm li ġie attwalment irreġistrat f'Lm78 miljun ...

  IS-SUR JOSEPH PORTELLI:  Meta għidt li dak kien income ta' disa' xhur ma kontx qed nirriferi għad-dħul mid-dwana.  Issa hawnhekk ma rridux ninsew li l-bulk, kemm tal-VAT u anke tas-CET,  jiġi mid-dwana u allura meta tgħid tliet xhur inqas, tkun qed titkellem fuq fraction żgħira.  Jiġifieri meta qisna dan il-fattur u anke l-increase li stennejna, wasalna għal dik l-istima.

  ONOR. AUSTIN GATT:  Pero' intom kellkom ippjanat li fl-1996 se tagħmlu iktar enforecement?  
  IS-SUR JOSEPH PORTELLI:  Iva.  L-enforcement għad hemm lok li jibqa' jiġi improved sal-lum.

  ONOR. AUSTIN GATT:  Jiġifieri fl-1996, il-pjan ta' enforcement li kellkom twettaq?  Twettaq inqas?   Twettaq iktar?

  IS-SUR JOSEPH PORTELLI:  Minn aspett wieħed twettaq iktar għaliex meta rajna l-extent ta' l-abbuż kellna nużaw il-kanuni 'l kbar, kellna noħorġu assessments on a sector scale not just on an individual basis.  Għall-bidu, il-mod kif kienet taħdem ma tantx fhemuh u ħasbu li jekk jibqgħu jagħmlu l-inputs tagħhom ogħla mill-outputs ikollhom a free meal every three months.  Tiskanta kemm ġera malajr il-messaġġ, pero' imbagħad aħna rrealizzajna li to reverse this negative message, ridna nagħmluha on a mass scale  u wżajna ċ-ċifri ta' l-inputs li ddikkjaraw huma stess biex nibbażaw l-assessment.  Għamilna profit margin raġonevoli - maqbul mal-GRTU - fuq l-inputs, żidna 15% on that u għidnilhom li dak l-ammont iridu jħallsuh unless they show that they were stocking all the time.  U ftit ikkontestaw l-ammont.  Din hija miżura li ma kenitx ikkontemplata, jiġifieri  kien hemm  miżuri li ma kenux ikkontemplati u għamilnihom u kien hemm oħrajn, the standard measures of enforcement, li kienu għadhom in reserve.  Għaliex is-sistema fiha built-in enforcement techniques u allura trid takkumula ċerta esperjenza biex imbagħad tibda taħdem ir-ratios tal-profitti ta' kull settur.  

  ONOR. AUSTIN GATT:  Tiftakar kemm ħriġtu assessments bejn wieħed u ieħor fl-1996?

  IS-SUR JOSEPH PORTELLI:  Jiena naħseb li kienu ħarġu 'l fuq minn 3,000.

  ONOR. AUSTIN GATT:  Jiġifieri jekk fl-1995 bnejtu l-bażi, daħħaltu fis-sistema nies li kienu moonlighting, daħħaltu iktar flus milli kontu qed tistennew fl-1975, fl-1996 kellkom enforcement iktar qawwi, by natural growth wieħed naħseb seta' jassumi li kellu jkun hemm xi ħaġa żieda, allura għaliex bqajna fuq l-istess ammont ta' dħul fl-opinjoni tiegħek?

  IS-SUR JOSEPH PORTELLI:  Dwar dan mhux kulħadd jaqbel.  Ovvjament il-fattur ta' l-elezzjoni u l-fattur ta' negative propaganda minn ċerti setturi, ma nistax nevalwahom, pero' technically naħseb li l-figura ta' Lm110 miljun kienet daqsxejn overblown.
  ONOR. AUSTIN GATT: L-argument tiegħi m'huwiex dwar il-figura tal-Lm110 miljun, imma dwar il-fatt li bqajna bażikament fl-istess ilma; Lm78.1 miljun għal Lm78.6 miljun.  Jiġifieri anke kważi jekk tara n-natural growth fil-GDP wieħed kien jistenna li fl-1978 niġu Lm82 miljun jew ftit iktar, anke kieku ma sar xejn enforcement. Jiġifieri lanqas dak ma ġie reġistrat.  Jekk tikkompara your actual income fl-1996 mal-GDP growth li kien hemm between 1995 and 1996 tara li kien hemm regression.

  IS-SUR JOSEPH PORTELLI:  Sħabi qed jiġbduli l-attenzjoni li minn dan l-ammont tnaqqas l-istock fl-idejn.    

  IS-SUR VINCE GRECH:  Iva, f’din il-figura hawn inkluż il-Lm15 miljun refużjoni ta' stocks li kienu jeżistu f'Diċembru ta' l-1994, li minnhom 40% ġew refunded fl-1995 u 60% ġew refunded fl-1996.  

  ONOR. ALFRED SANT:  Jiġifieri qed nifhem tajjeb jien li fl-1995 kien hemm refunds not yet paid?  

  IS-SUR VINCE GRECH:  F'Diċembru ta' l-1994 kien hemm madwar Lm15 miljun dovuti f’refunds ta' existing stock li kien free of VAT, liema flus ġew refunded bejn l-1995 u l-1996.

  ONOR. AUSTIN GATT:  At what levels?

  IS-SUR VINCE GRECH:  Medja ta' 40% fl-1995 u 60% fl-1996.

  ONOR. AUSTIN GATT:  Allura mhux se jagħmel daqshekk differenza.

  ONOR.  ALFRED SANT:  U allura l-ammont ta’ Lm110 miljun huwa ħafna iktar inflated.  
  IS-SUR VINCE GRECH:  Iva, dak kien inflated.

  ONOR. ALFRED SANT:  Suppost fil-Lm110 miljun diġa’ kien hemm inklużi r-refunds.  

  IS-SUR JOSEPH PORTELLI:  L-estimates dejjem ikunu net. Jiġifieri l-Lm110 miljun huwa net of refunds.  

  ONOR. AUSTIN GATT:  Jiġifieri r-refunds ma jagħmlu l-ebda differenza. 

  IS-SUR SAVIOUR GAUCI:  Ma tistax tipparaguna it-Lm78.1 miljun - l-actual figure għall-1995 - mat-Lm78.6 miljun - l-actual figure għall-1996 - mingħajr ma l-ewwel tnaqqas l-ammonti li ngħataw f’refunds, Lm5 miljin fl-1995 u Lm10 miljun fl-1996.  Wara li tagħmel hekk imbagħad tkun tista’ tipparaguna like with like u tara kif dawn jirriflettu l-performance ekonomika eċċ.  

  ONOR. AUSTIN GATT:  Pero' jekk qed ngħidu li r-refunds ġew maqsuma f’40% u 60% allura l-ammonti kienu Lm6 miljun u Lm9 miljun, u dan xorta ma jiġġustifikax in ogni caso, the natural growth one will expect through GDP on the actual income.  Jiena dan li qed nistaqsi.  Jiġifieri hawnhekk it-Lm78 miljun do not even reflect natural growth which one would expect li jkollu f'kull tip ta' ekonomija.

  IS-SUR SAVIOUR GAUCI:  L-ewwel trid tneħħi l-ammonti li tħallsu f’once only refunds imbagħad tkun jista' jagħmel evaluation tas-sitwazzjoni aħjar.

  ONOR. CHARLES MANGION:  Jiġifieri fl-1996 tħallsu Lm9 miljun f’refunds li suppost tħallsu fl-1995.   

  IS-SUR SAVIOUR GAUCI:  Il-liġi kienet tippermetti li r-refunds jinqasmu fuq sentejn, persentaġġ kellu jitħallas fl-ewwel sena - parti lill-income tax department direttament u parti cash - u l-bilanċ kellu jitħallas is-sena ta’ wara.  

  ONOR. CHARLES MANGION:  Jiġifieri fl-1995, l-ammont ta’ Lm15 miljun kien diġa’ magħruf.

  IS-SUR VINCE GRECH:  Għalkemm hawnhekk qed inħarsu lejn in-net yield, the gross yield was even higher between 1995 and 1996. 

  THE CHAIRMAN:  Aktar kummenti?  L-Onor. George Hyzler.

  ONOR. GEORGE M. HYZLER:  Jiena nixtieq nagħmel kumment ġenerali.  Minn hawnhekk ħareġ li l-figuri kollha fil-budget ta' l-1996 kienu ottimisti meta kkomparati ma' l-actual figures, pero' f'diskussjoni dwar l-audit, naħseb li wieħed għandu jillimita ruħu dwar il-proċeduri li jadotta.  Allura forsi hawnhekk il-mistoqsija  tagħna għandha tkun  jekk dan l-ottimiżmu għandniex nirrestrinġuh.  Għax fl-aħħar mill-aħħar, fil-każ tal-VAT - ħalli nkompli fuqha - kif qal tajjeb is-Sur Portelli, kien hemm il-fattur ta' l-elezzjoni li ħadd naħseb m'hu f'pożizzjoni li jikkwantifika l-impatt li seta' kellu fuq il-ġbir tal-VAT fl-1996.  U fin-nuqqas ta' fatturi u ndikazzjonijiet oħra wieħed jista' jasal għall-konklużjonijiet tiegħu.  Jiena nasal għall-konklużjoni li l-fatt li kien hemm elezzjoni f'Ottubru ta' l-1996, il-fatt illi minn diversi setturi kien hemm ċerta propaganda ndirizzata lejn is-sistema seta’ kellha, anzi ngħid li kellha, bearing dirett fuq il-ġbir, pero' fl-aħħar mill-aħħar, x'rilevanza għandha għall-metodi ta' l-awditjar?  Il-VAT qbadniha bħala eżempju, pero' frankament naħseb li nistgħu nieħdu l-figuri kollha għax il-variations kollha huma negattivi.

  THE CHAIRMAN:  Bir-rispett kollu, imma hawnhekk qed nitkellmu fuq shortfall ta' 28%, jiġifieri naħseb...  

  ONOR. GEORGE M. HYZLER: Huwa shortfall serju, pero' għallinqas fil-każ  tal-VAT hemm spjegazzjoni li m'hemmx fil-figuri l-oħra.  Il-VAT ġiet targeted speċifikament politikament bħala issue fl-elezzjoni - m'iniex se noqgħod ngħid jekk kienx tajjeb jew ħażin,  dik hija sorvolata u l-istorja llum hi dik li hi - u kienet anke l-mira ta' attakk minn setturi oħrajn tal-popolazzjoni.  Jiena m'iniex se nidħol f'dak il-mertu, pero' wieħed jista' jifhem għaliex kien hemm dak it-tip ta' shortfall kkomparat ma' l-ottimiżmu li kien hemm tal-ġbir tal-VAT.  Issa jekk huwiex tajjeb jew ħażin li wieħed ikun ottimist jiddependi sa ċertu punt mill-perspettiva li wieħed jieħu tal-ħajja u anke mill-fatt ta’ xi jrid jibni fuq dak l-ottimiżmu, pero' ma jirriflettix neċessarjament fuq l-effiċjenza tas-sistema u lanqas m'hu qed jagħti   indikazzjonijiet tan-nuqqasijiet fis-sistema ta' l-awditjar.  

 THE CHAIRMAN:  L-Onor. Sant.

  ONOR. ALFRED SANT:  Sur President, naħseb li kwalunkwe audit report huwa okkażjoni biex wieħed jagħmel eżami u jifli l-financial management u l-management tal-korporazzjoni jew tas-sistema li tkun. U ċertament meta għandna dan l-audit report naħseb tajjeb li nħarsu mhux biss lejn x'qal l-awditur bħala audit report imma wkoll lejn l-implikazzjonjiet tal-financial management ta' dak li qed jippresupponi.  Jiena assolutament ma naqbilx ma' dak li għadu kemm qal l-Onor. Hyzler dwar x'wassal biex ikun hemm dak ix-shortfall fil-VAT.  Fil-fatt mill-mistoqsijiet tekniċi li għamilna llum jirriżultaw żewġ affarijiet li huma ta' natura teknika u li m'għandhom x'jaqsmu xejn ma' l-element politiku u soċjali li qajjem hu.  L-ewwel punt kien li l-figura ta’ Lm110 miljun li ġiet stmata  f'Diċembru ta' l-1995 għas-sena 1996 ma kenitx konformi ma' dak li d-dipartiment tal-VAT kien qiegħed jipproponi, imma kien ġie mgħolli mill-ministeru tal-finanzi ...  

  ONOR. GEORGE M. HYZLER:  Ma qalulniex b’kemm ġie mgħolli.

  ONOR. ALFRED SANT:   Jiena staqsejt lis-Sur Portelli pero’ hu ma jiftakarx;  nistgħu nitolbuh imur lura u jfittex.  Jiġifieri l-Lm110 miljun li hemm fl-estimi ta' l-1996 kien over dak li t-tekniċi tal-VAT kienu qed jissuġġerixxu mid-dipartiment tal-VAT.  Dan huwa punt tekniku u m'għandux x'jaqsam mal-politika.  

   It-tieni punt tekniku li ħareġ ukoll huwa li l-ispjega għaliex it-Lm78.1 miljun actual ta' l-1995 huwa daqshekk qrib għat-Lm78.6 miljun actual ta' l-1996 hija li l-1995 kienet is-sena li fiha bdiet taħdem għall-ewwel darba l-VAT u r-refunds, li l-proċess tagħhom kien wieħed ġdid, kien hemm parti minnhom riferibbli għall-1995 li tħallsu fl-1995 u l-bulk tagħhom li tħallas fl-1996.  Dan allura jfisser li l-out-turn li għandna fl-1996, relattiv għall-actual throughput ta' l-1996, hu ogħla mit-Lm78.6 miljun li qiegħed imniżżel hawnhekk, u biex tkun żgur x'inhi t-throughput li għandha x'taqsam ma' l-1996 trid tgħodd magħha dawk ir-refunds li huma riferibbli għall-1995.  Dawn huma żewġ punti tekniċi li ħarġu għaliex għamilna din l-investigazzjoni, liema investigazzjoni normalment issir minn shareholders f'diskussjoni fuq kwalunkwe rapport ta' l-awditur.  

  Sur Preseident, l-aħħar mistoqsija li xtaqt nagħmel fuq dawn ix-shortfalls in ordinary revenue hija riferibbli għal dak li għandu x'jaqsam mar-revenue forecast li saret għall-Ministry for the Environment “receipts out of Enemalta Corporation’s profit”.  Fl-1995 l-actual figure kienet ta’ Lm5 miljun, l-istima għall-1996 kienet ta’  Lm3 miljun, u fil-fatt l-actual ta’ l-1996 kien zero.  X'inhi r-raġuni?  

  THE CHAIRMAN:  Is-Sur Grech.

  IS-SUR VINCE GRECH:  Il-Korporazzjoni Enemalta kienet assorbiet il-VAT li kien hemm fuq il-fuel biex dan ma jgħaddix fuq il-konsumatur - qegħdin nitkellmu fuq Lm9 miljun - u quindi il-profitti tal-korporazzjoni ġew assorbiti b’mod li għal dik is-sena ma setgħetx tgħaddi  l-profitti li qabel kienet qed tgħaddi lill-gvern.  

  ONOR. ALFRED SANT:  Jiġifieri fi kliem ieħor qed tgħidli li l-Enemalta dik is-sena m'għamlitx profitti?

  IS-SUR VINCE GRECH:  M'għamlitx profitti proprju minħabba f'hekk.  

  ONOR. ALFRED SANT:  Bir-rispett kollu, din hija kwestjoni li tirrifletti anke fuq il-management tagħkom.  Jekk intom kontu tafu li l-Enemalta qed tiġi skimmed b'ċertu ammont tar-revenue tagħha mill-VAT, kif xorta waħda assumejtu li fl-1996 se jkollha Lm3 miljun x’tagħtikom bħala profitti?   Jiġifieri intom kontu tafu bil-VAT - safejn naf jien din taħdmuha intom stess - u kontu tafu wkoll li 15% mir-revenue ta’ l-Enemalta se jmur biex jagħmel tajjeb għaliha, u xorta stmajtu Lm3 miljun profitti mill-Enemalta.  Mid-dehra rajtuha baqra kbira lill-Enemalta! Biex  imbagħad ma tatkom xejn!  Jiġifieri l-Enemalta f'dik is-sena ma kellhiex profitti.  Qed nifhem tajjeb jien, Sur Portelli?  

  IS-SUR JOSEPH PORTELLI:  Il-VAT ixxuttatilha  practically all the profits, pero' l-iktar li soffriet kien minn cash flow.  

  ONOR. ALFRED SANT:  Jiġifieri fl-1996 l-Enemalta, minħabba l-iskimming tal-VAT u nimmaġina jien minħabba l-capital programme tagħha, ma kellhiex flus xi tħallas lill-gvern.

  IS-SUR JOSEPH PORTELLI:  Iva, u kellha cash shortage qawwi.

 IS-SUR VINCE GRECH:  Is-Sur Gauci qed ifakkarni li fl-1996 kien għola l-prezz taż-żejt u allura dan kompla kiel mill-expected profits li l-Enemalta kienet se tagħmel dik is-sena, ħaġa li ma ġratx fl-1995.

  ONOR. ALFRED SANT:  Mela teknikament il-budget estimate ġie vvizjat mill-problema tal-VAT kif kienet l-inċidenza fuq ir-revenue ta' l-Enemalta u mill-għoli taż-żejt li żied il-cost lill-Enemalta, u b’hekk din il-korporazzjoni spiċċat fixxa.

  THE CHAIRMAN:  Hawn iżjed kummenti?  L-Onor. Sant.

  ONOR. ALFRED SANT:  Sur President, jista' is-Sur Portelli jispjegalna kif jaħdem it-treasury clearance fund?  

  IS-SUR JOSEPH PORTELLI:  It-treasury clearance fund jaħdem hekk.  Il-gvern matul iż-żmien isib ruħu b'ħafna flus li ma jkunux tiegħu - ikunu deposits - u dawn jinżammu ġo fund apparti.  Minn dawn il-funds hemm ħafna, hemm il-lotteries  fund, il-court deposits funds u ħafna oħrajn.  Dawn il-flus, għal xi raġuni, il-gvern ma jkunx jista' jitfagħhom fil-konsolidat allura l-bulk tagħhom jinvestih u l-bilanċ  jużah biex jixtri affarijiet li jkunu għadhom m'humiex allocated għal xi vot partikolari.  Per eżempju, meta kien hemm is-central supplies, il-flus ta' l-affarijiet  kollha li kienu jinxtraw biex jidħlu ġo dawn l-istores tal-gvern, kien joħroġ mit-treasury clearance fund.  Meta mbagħad id-dipartimenti jħallsu għal dak l-istock, jerġa' jiġi reimbursed it-treasury clearance fund.  F’dan il-fund ovvjament jintefgħu l-flus kollha li jinġabru mill-bills tat-Teżor, sakemm dawn  jiġu changed into stock.  It-treasury clearance fund iservi wkoll sabiex minnu jingħataw advances short term, advances li wieħed jaħseb li fi ftit żmien ikunu se jergħu jiġu reimbursed u allura ma jkunux charged fuq il-konsolidat. Meta tinqala' okkażjoni li jkun hemm advance, bħal fil-każ tal-missions tal-gvern barra minn Malta li mbagħad jiġu reimbursed, allura jagħtih taħt forma ta' advance minn dawn is-surplus funds li jkun hemm, imbagħad meta jitħallsu lura, jiġu repaid.  

  ONOR. ALFRED SANT:  U minn min hu managed dan il-fond?

  IS-SUR JOSEPH PORTELLI:  Mit-Teżor u l-Finanzi.  It-Teżor huwa accountable għal  dan il-fond u l-Finanzi jidderieġu x'għandu joħroġ minnu, meta u taħt liema ċirkostanzi.  

  ONOR. ALFRED SANT:  Jiġifieri dan qed iservi bħala slush fund għall-gvern?

  IS-SUR JOSEPH PORTELLI:  Not quite.  Dan iservi biex dawk l-affarijiet li  mhux suppost li jiġi vvotat flus għalihom jitħallsu minn hemm temporanjament.  Dawn huma temporary outlays li jkunu repaid wara terminu ta' żmien.  

  ONOR. ALFRED SANT:  X'input għandu l-awditur fuq il-management tat-treasury clearance fund?

  IS-SUR JOSEPH G. GALEA:  Bil-permess taċ-chairman insejjaħ lis-Sur Paul Mallia li qiegħed it-Teżor jikkontrolla dawn il-funds ħalli jkun jista' jispjega aħjar.  

  THE CHAIRMAN:  Is-Sur Mallia.

Is-Sur Paul Mallia ħa postu madwar il-mejda.

  IS-SUR PAUL MALLIA (Principal Officer fl-Uffiċċju ta' l-Awditur):  Bħalma qal is-Sur Portelli, it-treasury clearance fund jgħaddu minnu l-ispecial advances li ssemmew u t-treasury bills.  Ħafna drabi meta joħroġ special advance, il-ministru tal-finanzi jagħti ż-żmien li fih dan ikun irid jiġi repaid, u jien, fil-funzjoni tiegħi bħala awditur tat-Teżor, nagħmel monitoring ta' dawn l-advances u nara li qed jiġu repaid, jekk ma jiġux repaid nara għaliex u ġieli anke noħorġu queries.

  ONOR. ALFRED SANT:  Jiġifieri t-treasury clearance fund huwa covered miċ-ċertifikat ta' l-awditur?  

  IS-SUR PAUL MALLIA:  Id-diskrepanzi fuqhom jiġu msemmija wkoll fir-rapport. 

  ONOR. ALFRED SANT:  Fl-audit tagħkom taraw ukoll jekk dan il-fond ikunx qed jiġi mmexxi skond il-financial regulations?

  IS-SUR PAUL MALLIA:  Iva, għaliex dan il-fond huwa stabbilit mill-financial regulations u hemm eżatt x'jidħol fih u ma jidħolx.

  ONOR. ALFRED SANT:  Imma kemm jista' jservi biex jiġu short-circuited il-fondi tal-konsolidat vis-a-vis recurrent expenditures and capital expenditures?

  IS-SUR PAUL MALLIA:  Ma naħsibx li jista' jiġi manipulat b'dan il-mod.   

  THE CHAIRMAN:  Hawn iżjed kummenti fuq il-finanzi in ġenerali ħalli fil-laqgħa li jmiss ngħaddu għal ministeri oħra?  Jidher li m'hawnx aktar kummenti, għalhekk nirringrazzja lill-Awditur Ġenerali u lill-istaff tiegħu kif ukoll lill-Permanent Secretary tal-finanzi u lill-istaff tiegħu. 

  Filwaqt li rigward data għal-laqgħa li jmiss nippreferi kieku nikkonsulta mal-membri preżenti separatament billi issa għandna l-iskeda tal-budget, nixtieq li għall-istess laqgħa jiġu mistiedna l-permanent secretaries ta' l-Office of the Prime Minister, tal-Ministry of Foreign Affairs u tal-Ministry for Social Development.  Rigward l-Uffiċċju tal-Prim Ministru l-focus qiegħed bażikament fuq il-local government, il-Ministeru għall-Affarijiet Barranin jikkonċerna item wieħed biss u l-Ministeru għall-Politika Soċjali, jekk ma nikkonkluduhx għallinqas inkunu bdejnih.  

Fit-8.35 p.m. il-Kumitat aġġorna għal data li tiġi komunikata aktar tard. 


